[image: Description: Description: D:\Documents and Settings\pc\My Documents\My Pictures\Picture 105.jpg]

የኢፌዲሪ የሰላም ፖሊሲ
(በፕላንና ኢኮኖሚ ልማት ሚኒስቴር ማንዋል መሰረት
ተስተካክሎ ለመንግስት ውሳኔ የቀረበ ረቂቅ)



ጥር 2015 ዓ/ም
አዲስ አበባ
[bookmark: _GoBack][image: E:\MoP Logo.jpg]



ማውጫ፣
1. መግቢያ- የፖሊሲው መነሻ ጉዳዮች፣	4
1.1 ነባራዊ የሰላም አውድ ምልከታ፣	5
1.2 የፖሊሲው አስፈላጊነት መነሻዎች፣ (Policy Drivers)	13
1.3 የፖሊሲው ዋና ዋና መርሆዎች፣	16
2. ለፖሊሲው መነሻ የሆኑ መንስዔዎች (Policy Problem)	19
3. የፖሊሲው ዓላማ	21
4. የፖሊሲ እሳቤዎች እና ዋና ዋና የፖሊሲ ጉዳዮች (Policy Statement) ፣	21
4.1 የፖሊሲ ጉዳይ አንድ፣	23
አዎንታዊ ሰላምን መጠበቅ፣ መንከባከብና ማሳደግ፣	23
4.2 ፖሊሲ ጉዳይ ሁለት፣	24
ብሄራዊ መግባባት፣ ህብረ-ብሄራዊ አንድነትና አብሮነት፣	24
4.3 የፖሊሲ ጉዳይ ሶስት፣	25
የፌዴራሊዝም እና የተቋማት ግንኙነቶች የአስተሳሰብና የድርጊት ልዕልና፣	25
4.4 የፖሊሲ ጉዳይ አራት፣	26
ግጭቶችን መከላከል፣ በዘላቂነት መፍታት፣የህግ የበላይነትና ህጋዊነት፣	26
4.5 የፖሊሲ ጉዳይ አምስት፣	28
አካታችና ዘላቂ ሰብዓዊ ልማት፣	28
5. ፖለሲ የማውጣት ስልጣን (Policy Authority)	29
6. የፖሊሲው የተፈጻሚነት ወሰን (Scope)፣	30
7. የፖሊሲው ዋና ዋና ስኬትና ውጤት መስኮች	30
7.1 የፖሊሲ ስኬት አንድ፣	30
የሰላም ባህልን ማሳደግ፣	30
7.2 የፖሊሲ ስኬት ሁለት፣	31
ብሔራዊ መግባባት እና ህብረ ብሔራዊ አንድነት መገንባት	31
7.3 የፖሊሲ ስኬት ሶስት፣	32
የፌዴራሊዝም ስርዓቱን እና የመንግስታት ግንኙነትን ማጠናከር፣	32
7.4 የፖሊሲ ስኬት አራት፣	34
ግጭቶችን መከላከልና በዘላቂነት መፍታት፣የህግ በላይነትና ህጋዊነት	34
7.5 የፖሊሲ ስኬት አምስት፣	35
አካታችና ዘላቂ ሰብዓዊ ልማት፣	35
8. የፖሊሲው ማስፈጸሚያ ፕሮግራሞች፣ፈጻሚ አካላትና ክትትልና ግምገማ፣	36
8.1 ማስፈጸሚያ ፕሮግራሞች፣	36
8.2 ፈጻሚ ተቋማትና ሚናቸው	38
8.3. የአዋጅ፣ ደንቦችና አደረጃጀቶች	38
8.4 የክትትል እና ግምገማ ስርዓት	43

ትርጓሜ
1. ሠላም፣ ማለት ደስተኛ፣ ምቹና ዘላቂ ሕይወት/አኗኗር፣ ደህንነት፣ ጤና፣ ፍቅር፣ ዕድገት፣ ነጻነት፣ እኩልነትና ወንድማማችነት በማህበረሰብና በሀገር ሲሰፍን ነው፡፡
2. ሠላም ግንባታ፣ ማለት በአንድ በኩል ሰፍኖ ያለን አንጻራዊ ሠላም መጠበቅ፣ ማስቀጠል፣ ማስከበር፣ ማጠናከር ወይም ማጽናት በሌላ በኩልም ሁከትን ወይም አለመግባባቶችን መፍታት፣ የሠላም ግንኙነት መሠረቶችን ምክክርንና ማኅበራዊ እሴቶችን ተጠቅሞ በቋሚነት ሠላምን መትከልና መንከባከብ ማለት ነው፡፡
3. ሁለንተናዊ ሠላም፣ ማለት ከግጭት ነጻ መሆንን፣ መዋቅራዊ የሰላም መደላድሎችን መትከል እንዲሁም ውስጠ ሰላምን፣ አዎንታዊ እና አሉታዊ  ሠላምን ያቀፈ ነው፡፡
4. ዘላቂ ሠላም፣ ማለት ግጭትን ከመፍታት ባሻገር ከዘላቂ ልማት፣ አገራዊ አንድነትና መግባባት፣ ከተፈጥሮና አካባቢ ጋር የተስማማ፣ በማኅበረሰባዊ የአብሮነት እሴቶች ላይ የበቀለ፣ በቋሚነት የሚንከባከቡትና ዘመን የሚሻገር ሰላም ነው፡፡
5. ውስጠ ሠላም፣ ማለት በማናቸውም ሁኔታዎች ውስጥ መንፈሳዊ፣ ሥነ-ልቦናዊ ወይም አእምሯዊ መረጋጋትና ስክነትን የሚመለከት ሲሆን በአብዛኛው የአገራችን ማኅበረሰቦች ዘንድ ደግሞ ጸሎት፣ ተመስጦና መሰል ትውፊትን የሚያቅፍና አእምሯዊ አብርኆትን (Enlightenment) የሚያጎናጽፍ ሠላም ነው፡፡
6. ሠላማዊ የቀጣና አጋርነትና ትብብር፣ ማለት የሕዝብ ለሕዝብ ግንኙነቶችን እና ማኅበረ-ባህላዊ እሴቶችን የሚያሳድጉ፣ መልካም ጉርብትናን የሚያጠናክሩ፣ አዋሳኝ አካባቢዎችን በጋራ ለማልማት የሚስችል ቀጣናዊ አጋርነትና ትብብር ነው፡፡
7. የሠላም ባህል፣ ማለት ዜጎችንና ማኅበረሰብን ወደ ሁከት፣ ብጥብጥና ጦርነት የማይወስዱ እሴቶችን፣ አመለካከቶችንና ድርጊቶችን በማበረታታት እንደ ነጻነት፣ ፍትህ፣ ወንድማማችነት፣ ዴሞክራሲ፣ አጋርነት፣ አብሮነት፣ መቻቻል የመሳሰሉ እሴቶችና መርሆች የሚፈልቁበትና የሚጎለብቱበት ማኅበረ-ባህላዊ ዐውድ ነው፡፡
8. ሰለማዊ ልማት፣ ዘላቂ፣ አካታች፣ ከማኅበረሰብና ከተፈጥሮ የተስማማ፣ የአሁኑን ትውልድ ፍላጎት ማሟላትን፣ የመጪውን ኅልውና ያገናዘበ እና ሰው ተኮር ልማት
9. ማኅበራዊ ሀብት፣ ማለት በግለሰቦች፣ ቡድኖች ብሎም በማህበረሰቦች ግንኙነት የሚገነቡ ትስስሮች፣ መተማመን፣ ሰጥቶ-መቀበል፣ የወል ማንነቶች፣ የጋራ እሳቤዎችና እሴቶች ወዘተ ሲሆኑ ለዘላቂና አዎንታዊ ሰላም ሁነኛ መደላድል የሆኑ ሀብቶች ነው፡፡
10. የመንግስታት ግንኙነት፣የኢትዮጵያን ፌዴራል ስርዓት የመሰረቱ የተለያዩ መንግስታት ወይም ተቋሞቻው ጉዳዮቻቸውን ለማናወን በመካከላቸው የሚፈጥሩትና የሚጠብቁት ግንኙነት ነው፡፡

1. [bookmark: _Toc122443314][bookmark: _Toc101864930]መግቢያ- የፖሊሲው መነሻ ጉዳዮች፣
1.1 መግቢያ፣
ሰላም ጥልቅ፣ ዘርፈ ብዙ ገጽታዎች እና ደረጃዎች ያሉት ጽንሰ ሀሳብ ነው፡፡ ሰላም የጦርነት አለመኖር ወይም ኃይል ያለመጠቀም ብቻ ሳይሆን፣ በሁሉም ዘርፎች የኢ-ፍትሃዊነት መቀረፍ ነው፡፡ ሰላም ጦርነትን ወይም በገሀድ የሚታይ ሁከትንና ብጥብጥን ማቆምም ነው፡፡ ሰላም በአንድ በኩል ሰው ልጆች ህልውና መሰረትና በራሱ ግብ ሆኖ የሚወሰድ ሲሆን በሌላ በኩልም የዜጎችን የዘላቂ ልማት ፍላጎት ምላሽ ለመስጠት፣ መሰረተ ሰፊ ዴሞክራሲ ለመገንባትና ህብረ ብሄራዊ አንድነትንና መግባባትን ለማሳደግ የሚያስችል ቁልፍ መሳሪያም ነው፡፡
በተጨማሪም ሰላም በተቋማት ጥምረትና በተቋማዊነት ማዕቀፍ ውስጥ ሊፈጸም የሚገባውም እሳቤ ነው፡፡ የሰላም ሃሳብ ሲጠቃለል በግለሰብ፣ በቤተሰብና በማህበረሰብ/ተቋማት መካከል ከዚህም አልፎ ሀገራትንና አህጉራትን የሚያካትት መልካምና የዳበረ ግንኙነት፣ አብሮነት፣ ፍትሃዊነት፣ ነጻነት፣ እኩልነትና ወንድማማችነት መኖር እንደሆነ ብዙዎች ይስማማሉ፡፡
በአገራችን ሰላም ለማህበረሰባችን ቅርብና የዕለት ተዕለት የኑሮው መገለጫና የአኗኗሩ መሰረት ሲሆን ሰላማዊነት ማህበረሰባዊ የላቀ የሞራል ልዕልና ከፍታ መገለጫ ተደርጎም ይወሰዳል፡፡ ኢትዮጵያዊያን በአስቸጋሪ ሁኔታዎችም ውስጥ ሆነው ሰላም የልብ መሻታቸው በመሆኑ ማህበረሰባዊ ሀብታቸው፣ እሴቶቻቸው፣ የኑሮ ዋስትናቸው፣ የማህበራዊ ግንኙነት እና መጋመዳቸው ካስማ አድርገው ከትውልድ ትውልድ ተሻግረዋል፡፡
በኢትዮጵያ የሰላም አስተሳሰብ፣ድርጊትና ውጤት በመሠረታዊነት ከአወንታዊ እሳቤ የሚነሳ፣ ከአገራዊ ማሕበረሰባዊ ዳራ የሚመነጭ፣ በየጊዜው የሚያድግ እና ዓለምአቀፋዊ ልምዶችን አካቶ እየዳበረ የሚሄድ ነው፡፡ በዚህም አስተሳሰቡ በአንድ በኩል መዋቅራዊ ጅምሮችን የሚያጎለብት፣ ሁሉንም የህብረተሰብ ክፍል የሚያቅፍና የሚያካትት፣ ሰፊ፣ ጥልቅ፣ ረጅምና ከአድማስ ባሻገር የሚያይ፣ በዜጎችና በመንግሥት መካከል ያለውን የመተማመን እና የግንኙነት ደረጃ የሚያሻሽል ነው፡፡
በሌላ በኩልም የሰላም እሳቤው ቁልቁል ከሚጎትትና ወደኋላ ላይ ብቻ ካተኮረ ትርክትና ትዕምርት ፈንቅሎ የማውጣት ውስጣዊ አቅምና ብቃት ያለው፣ በሁሉም መስኮች ውስጥ ያሉን የሰላም አስተዋጽኦዎችና አበርክቶዎች የሚያጎላና የሚያስተሳስር እንዲሁም ከተፈጥሮ ጋር ማስማማት የሚችል ነው። ይህን ሰፊና ጥልቅ አስተሳሰብ በግልጽ የፖሊሲ ማዕቀፍ እንዲሁም ማስፈጸሚያ ስትራቴጂዎች መምራትና መፈጸም አስፈልጓል፡፡ 
[bookmark: _Toc122443315] 1.2 ነባራዊ የሰላም አውድ ምልከታ፣
1.2.1 ዓለማቀፋዊ የሰላም አውድ ምልከታ፣
የሰላም በተለይም የሰላም ግንባታ ጽንሰ ሀሳብ እያደገ የመጣው የአንደኛውና ሁለተኛው የዓለም ጦርነቶች ቀጥሎም በቀዝቃዛው የዓለም ጦርነቶች የደረሱ ዘርፈ-ብዙ ቀውሶች እንዲሁም በተለያዩ የዓለም ሀገራት የተፈጠሩ የእርስ በርስ ግጭቶችን ለመፍታት እና ሰላምን ለመገንባት ታሳቢ ተደርጎ መሆኑ ይታወቃል፡፡
ይህን መነሻ በማድረግ እ.አ.አ. በ1990ዎቹ ምዕራባውያን አገራት በተባበሩት መንግስታት ድርጅት አማካኝነት በተለያዩ መንገዶች በሀገራት የውስጥ ጉዳዮች ጣልቃ መግባት የጀመሩ መሆኑ ይታወቃል፡፡ ይህ የውስጥ ጉዳይ የጣልቃ መግባት አካሄድ በአብዛኛው በአገራቱ ሰላምና ልማት ላይ ውጤት ሳያስገኝ ከመቅረቱም በላይ በአንዳንድ ሀገራት በተቃራኒው ለከፋ የሰላም እጦት እንዲዳረጉም አድርጓል፡፡
በዚህ ወቅት ሃይማኖትን ሽፋን ያደረገ የጽንፈኝነትና አክራሪነት አስተሳሰብና ድርጊት፣ የባህል ወረራ እና የጦር መሳሪያና ህገ ወጥ የሰዎች ዝውውር በዓለም ላይ በመስፋፋት የፀጥታ ስጋት ሆኖ የዓለም ማህበረሰብ ትኩረት መሳብ ችሏል፡፡ በተለይም እ.አ.አ. በ2001 በአሜሪካ ላይ የሽብርተኝነት ጥቃት ከተፈጸመ በኋላ የእርስ በእርስ ጦርነት ውስጥ ያሉ እና ደካማ መንግስት ያላቸው አገራት የአለም አቀፉ ሰላም ስጋት የመሆን እድላቸው ከፍተኛ ነው የሚል እሳቤ እያደገ መጥቷል፡፡ በዚህም የሰላም ግንባታና የውጪ ጣልቃ ገብነትን ከጸጥታና የደህንነት ጉዳዮች ጋር የማያያዝ ሁኔታ ከሌሎች ዘርፎች የተለየ ትኩረት እንዲያገኝ ተደርጓል፡፡
በአሁኑ ወቅት ኃያላኑ አገራት ከብሄራዊ ጥቅማቸው፣ ከጂኦ ፖለቲካ ትንተና፣ ከሚሊቴሪ ቤዝ እና ከዲፕሎማሲ የበላይነት በመነሳት የሰላም ግንባታ ሂደት በየአገራቱ ከዴሞክራሲ፣ ከገበያ ልማትና ከሰብአዊ መብት ጥበቃ ጋር እንዲተሳሰር በማድረግ እየተሰራ ይገኛል። ይሁን እንጂ ከ1990ዎቹ ጀምሮ የነበሩ ሰላምን የመገንባት እሳቤዎች ከየአገራቱ ተጨባጭ ማህበረ ባህላዊ እሳቤና ብሄራዊ ጥቅሞች ከመነሳት ይልቅ በአብዛኛው ከሌሎች አካባቢ በሚመጡ የውሰት አስተሳሰቦች ላይ በማተኮሩ የሚፈለገውን ውጤት አላስገኘም፡፡ ይህ አይነቱ አስተሳሰብና ድርጊት በአንዳንድ አገሮች የፖለቲካ፣ የኢኮኖሚ እና ማህበራዊ ቀውሶችን በማስከተል ሀገራትን የማፍረስ የከፋ አደጋ ጭምር አስከትሏል፡፡
ከነዚህም ተመክሮዎች ትምህርት በመውሰድ፣ የሰላም ግንባታ ስትራቴጂ በቀዳሚ ባለቤትነትን መሰጠት ያለበት ለሀገሬው ህዝብ መሆን እንዳለበት እየታመነ መጥቷል፡፡ በዚህ የተነሳ የአገራት የሰላም አስተሳሰብ በምዕራባውያኑ እሳቤ ላይ ብቻ ትኩረት ከማድረግ ይልቅ የአገርን ተጨባጭ ሁኔታ የፖሊሲው ምሰሶና መሠረት በማድረግና ከሌሎች አገራት ተጣጣሚ ልምዶችን በመውሰድ የሰላም ግንባታ ፖሊሲ የመንደፍ ጉዳይ በብዙ ሉዓላዊ ሀገራት ትኩረት እያገኘ መጥቷል፡፡ 
1.2.2 አህጉራዊና ቀጣናዊ የሰላም አውድ ምልከታ፣
በአብዛኛዎቹ የአፍሪካ አገራት የሰላም ግንባታ ስትራቴጂ አስተሳሰቦችና የአፈጻጸም ልምዶች ሲታዩ ከቅኝ ግዛት ነጻ በመውጣትና ከሀገረ-መንግስት ግንባታ ጋር የተያያዙ ሆነው  ለረጅም ጊዜ በውጪ ኃይሎች ድጋፍና ጣልቃ ገብነትን ተጽእኖ ስር ወድቆ ቆይቷል፡፡ የውጪ ኃይሎች ድጋፍ ማዕከልም ግጭት ውስጥ የቆዩ የአፍሪካ አገራት ወደ ግልጽ የእርስ በርስ እልቂት ተመልሰው እንዳይገቡ መዋቅራዊ ድጋፍ የመስጠትን ግብ የያዘ የግንባታ ሂደት ላይ ያተኮረ ነበር። ይህን መሰሉ ሂደትም ጠንካራ ትችቶችን ሲያስተናግድ ቆይቷል።  
የምዕራቡ ሃያላን አገራት በአፍሪካ የሰላም ግንባታ ላይ የሚከተሉት አቅጣጫ በአመዛኙ ከብሄራዊ ጥቅሞቻቸው በመነሳት አለም አቀፋዊ ሽብርተኝነትን ከመዋጋት ጋር ብቻ በማቆራኘት ተቃኝቷል፡፡ ይህ ደግሞ ከሰላም ይልቅ የግጭት ቀጠናዎች እንዲበራከቱና ግልጽ ግጭቶች ማቆሚያ የሌላቸው እስኪመስል እንዲራዘሙ አድርጓል። በተጨማሪም በበርካታ የአፍሪካ አገራት እየታየ ያለው የሰላም ግንባታ ሂደት የተለያዩ የውጭ አገራትና አለም አቀፋዊ ተቋማት በሁሉም የመንግስት የስራ መስኮች ውስጥ ጣልቃ እንዲገቡ እድል ሰጥቷቸዋል።
ይህ የራስን ጥቅም ያስቀደመ ፈርጀ ብዙ ግንኙነት ቀዳሚ ትኩረቱ ጸጥታንና ደህንነትን ከማስከበር ጋር ተያይዞ አለም አቀፋዊ ሰላምን የማስጠበቂያ ዋነኛ መሳሪያ ተደርጎ እየታየ ይገኛል። ከዚህም አንጻር በአፍሪካ በውጪ ኃይሎች ድጋፍ ጥቅም ላይ የዋሉት የሰላም ግንባታ ስትራቴጂዎች አፈጻጸም ልምዶች በአመዛኙ የሚያሳየው ይህ ነው የሚባል ሰላም ሲያሰፍኑ ወይም አወንታዊ የሆነ አስተዋጽኦ ለሀገረ-መንግስት ግንባታ ማበርከት እንዳልቻሉ ነው።
በሌላ በኩል የአፍሪካ ቀንድ ረጅም ጊዜ ያስቆጠሩ የእርስ በእርስ ጦርነቶች ከሚታዩባቸዉ የአፍሪካ ቀጣናዎች አንዱ ነው። አፍሪካ ቀንድ እንደ ደቡብ ሱዳን እና ሶማሊያ ያሉ ያልተጠናከሩ መንግስታት የሚገኙበት ቀጣናም ነው፡፡ ይህን የአገራትን መዳከም በመንተራስ ሀያላኑ ሀገራት በሶማሊያና በደቡብ ሱዳን በርካታና ተከታታይ የሰላም ግንባታ ስትራቴጅዎች ሲሞከሩ ቆይተዋል፡፡ ምንም እንኳን በነዚህ አገራት ከፍተኛ የውጭ አገራትና አለም አቀፋዊ ተቋማት ሰላምንና ሀገረ-መንግስት የመገንባት ስራ ውስጥ ተሰማርተው ለበርካታ አመታት ቢቆዩም የሰላም እጦትና ደካማ መንግስትነት የቀጣናው መገለጫ ሆነዉ ቆይቷል። ይልቁንም በእነዚህ አካባቢዎች ሰላም የበለጠ ሲደፈርስና የአገራቱ ዜጎች ለስነ-ልቦናዊና አካላዊ ጥቃቶች ሲጋለጡ ተስተውሏል፡፡ 
የአፍሪካ ቀንድ ጂኦ ፖሊቲካ የሀያላን ሀገራት የፖለቲካና የኢኮኖሚ ፍላጎት በከፍተኛ ደረጃ የሚታይበት ሲሆን ጥቅማቸውን እና የበላይነታቸውን ለማስጠበቅ የሚወዳደሩበት ቀጠናም ነው፡፡ እ.አ.አ ከ2001 ዓ.ም የአሜሪካ ሽብር ጥቃትን ተከትሎ ሽብረተኝነትን የመዋጋት ሰበብን በመጠቀም ለራሳቸው ጥቅም በሚመች መልኩ አቋማቸውን በተለያየ ጊዜ በመቀያየር ከአፍሪካ ቀንድ ሀገራት ጋር ጠንካራ ግንኙነት መፍጠር ችለዋል፡፡ 
ኢትዮጵያ በዓለም በሰላም ማስከበርና ማስጠበቅ ረገድ ያላት ተቀባይነት እንዲሁም በአፍሪካ ቀንድ ያላት ተጽዕኖ ፈጣሪነት ተደምሮ በሶማሊያ አልሸባብን ከማዋጋት በተጨማሪ በዳርፉር እና አበይ ግዛት በሰላም አስከባሪነት አልፎም በደቡብ ሱዳን ሰላም እንዲመጣ ከፍተኛ ሚና ተጫውታለች፡፡ በሌላ በኩልም ከኤርትራ ጋር የተደረገው የእርቅና ሰላም ስራ ከፍተኛ ቦታ የሚይዝ ነው፡፡ በዚህም በሀያላኑ ተሰሚነት እና የዲፕሎማሲ አቅሟ መጨመሩ የሚታወቅ ቢሆንም በሰሜን ኢትዮጵያ በተከሰተው የውስጥ ግጭት ግን ግልጽ ወገንተኝነትና ጣልቃ ገብነታቸው ለአገራዊ የሰላም ግንባታችን እንቅፋት ሆኗል፡፡ የተፈጠረው ተጽዕኖም በቀጣይ ሰላምንና የማስጠበቅና የማስከበር ሂደትና ውጤት ላይ ጫና ማሳደሩ አይቀሬ ነው፡፡  
በሌላ በኩልም ታላቁን የኢትዮጵያ የህዳሴ ግድብን በተመለከተ ኢትዮጵያ በጋራ የመልማት ፖሊሲንና ዓለምአቀፍ ህግጋትን ተከትላ ግድቡን እየገነባች ቢሆንም ምዕራብያውያን ሃያላን ሀገራት ግብጽ በምታሰማው ያልተገባና ከዘመኑ ጋር አብሮ የማይሄድ ክስ ወገንተኝነታቸውን ለግብጽና ሱዳን በግልጽ የሚያሳዩት ከራሳቸው የጥቅም ስሌት ተነስተው መሆኑ ገሃድ ወጥቷል፡፡
ይህም ሆኖ ኢትዮጵያ “ለአፍሪካ ችግር አፍሪካዊ መፍትሄ” በሚል እሳቤ በህዳሴ ግድብ ላይ የተጀመረውን ድርድር ከተባበሩት መንግስታት ድርጅት የፀጥታ ምክር ቤት ወደ አፍሪካ ህብረት እንዲመለስ እንዲሁም በሰሜን ኢትዮጵያ የተፈጠረውን ግጭት በአፍሪካ ህብረት ጥላ ስር ብቻ እንዲፈታ ያደረገችው የዲፕሎማሲ ትግል ታላቅ ታሪካዊ ድል አቀዳጅቷታል፡፡ ይህም ለኢትዮጵያ የሰላም የፖሊሲ አስተሰሳብ እና ለቀጣይ ቀጣናዊና አህጉራዊ ትብብርና ትስስር እንደመልካም አጋጣሚ ይወሰዳል፡፡



1.2.3 አገራዊ የሰላም አውድ ምልከታ፣
ሀ. የፖለቲካ አውድ፣
የህገ-መንግስት እና የፌዴራል ስርዓት አወቃቀር በተመለከተ፣ ሀገራችን ከሌሎች የአፍሪካ አገሮች በቀደምትነት ከ1920ዎቹ ጀምሮ በነበሩ የተለያዩ መንግስታት በህገ-መንግስት የመመራት ልምምዶች ማህበረሰባችንን ለህገ-መንግስትና ህጋዊነት አስተሳሰብና ድርጊት ቅርብ እንዲሆን አስችለውታል፡፡ ይሁን እንጂ ህገ-መንግስታቶቹ የህዝቡን ማህበረ-ባህላዊ ሀብቶችንና እሴቶችን መሰረትና መነሻ ካለማድረጋቸውም በላይ መሰረታዊ የህዝብ ጥያቄና ፍላጎትን የማይመልሱ እና አሳታፊነትንና አካታችነትን መነሻ ያደረጉ አልነበረም፡፡
በዚህ የተነሳ ቀደምት ህገ-መንግስቶች በስልጣን ላይ ያሉ የገዥ መደብና በዙሪያቸው ያሉ ደጋፊዎቻቸው ጥቅም ከማስጠበቂያነት አልፎ የኢትዮጵያ ህዝብ የኔ ነው ብሎ በባለቤትነት የተቀበለው የቃል-ኪዳን ሰነድ መሆን አልቻሉም፡፡ የኢፌዴሪ ህገ-መንግስትም በርካታ የሀገረ-መንግስቱን መሰረታዊ ጉዳዮችን ለመመለስ የሞከረ ቢሆንም የኢትዮጵያን ህዝብ ብዝህነት፣ ማህበረ-ባህላዊ ትስስርና መጋመድ እና የአብሮነት ተስፋ፣ አገራዊ አንድነትንና ህብረ-ብሄራዊነትን መሰረት አድርጎ የምልዓተ ህዝቡን ይሁንታም ያገኘ አልነበረም፡፡
በዚህ የተነሳም ህገ-መንግስታዊ ስርዓቱ በሚፈለገው ደረጃ ለሰላም፣ ለዴሞክራሲ ግንባታና አገራዊ መረጋጋት ዋስትና ሊሆን አልቻለም፡፡ በመሆኑም ዘላቂ ሰላምንና የዜጎችን ክብር ለመጠበቅና ተሳትፎ ለማሳደግ እንዲሁም ህብረ-ብሄራዊ አንድነትን ለማጎለበት ህገ-መንግስታዊ ስርዓቱን መሰረት ያደረገ የህገ-መንግስት ማሻሻያ እርምጃዎች መውሰድ ይገባል፡፡
በሌላ በኩልም በ1983 ዓ.ም የተደረገውን የመንግስት ለውጥ ተከትሎ በርካታ የአስተሳሰብ፣ የአደረጃጀትና የአፈጻጸም ለውጦች ተደርገዋል፡፡ ከነዚህ ለውጦች አንዱና ዋነኛው ኢትዮጵያ ለበርካታ ዓመታት የመንግስቷ አደረጃጀት መገለጫ የነበረው አሃዳዊ መንግስታዊ ስርዓት ወደ ፌዴራላዊ የመንግስት ቅርጽ እንዲቀየር መደረጉ ነው፡፡ ፌዴራላዊ የመንግስት አደረጃጀት እንደኢትዮጵያ ላሉ ሰፊ የቆዳ ስፋትና ብዛሃነት ላላቸው አገሮች ተመራጭ አደረጃጀት ነው ተብሎ ይታመናል፡፡
ፌዴራላዊ ስርዓት የህዝቦች እራሳቸውን በራሳቸው የማስተዳደር መብት የሚያረጋግጥና የመንግስት እና የፖለቲካ መዋቅሮችን ከማዕከል ወደ ህዝብ ለማቅረብ የሚያስችልም ነው ተብሎም ይታሰባል፡፡ በዚህ ረገድ የፌዴራል አደረጃጀት የህዝቦችን ብዝሃነት በመቀበልና መዋቅራዊ ምላሽ በመስጠት፣ ስልጣንን ወደታችኛው መዋቅር በማውረድ ወዘተ በርካታ በጎ ገጽታዎችና ስኬቶች ይኖሩታል፡፡
ይሁን እንጂ የኢትዮጵያ ፌዴራል ስርዓት ዋና ዋና አስተሳሰቦች በመሰረቱ ከኢትዮጵያ ህዝብ ፍላጎት፣ ፈቃደኝነት፣ ተስፋና የአብሮነት ራዕይ የተነሱ ናቸው በሚል ላይ የጋራ መግባባት አልተፈጠረም፡፡ በአፈጻጸሙም በተለይም በክልላዊነትና አገራዊ አስተሳሰብ መካከል ሊጠበቅ የሚገባው ሚዛን መዛባትና ወደክልላዊነት መዛነፍ የተነሳ ህዝቡ ከሀገራዊነት ይልቅ ክልላዊ አመለካከትና በዘር መቧደን ላይ የማተኮር አዝማሚያዎች ተስተውለዋል፡፡ በዚህም ህዝቡ ለጋራ ሀገራዊ አጀንዳዎች፣ ጥቅሞችና እሴቶች ተገቢውን ዋጋ መስጠት የሚያስችል ምህዳር አልተፈጠረም፡፡
በሌላ በኩልም በአንዳንድ ክልሎች ህገ-መንግስታትም ሰላምን፣ አብሮነትንና ወንዳማማችነትን የሚቃረኑ እሳቤዎች የሚንጸባረቁ ከሆነ የዜጎች በሰላም የመኖር፣ ደህንነት፣ ሀብትና ንብረት የማፍራት እና የመዘዋወር መብት ላይ ስጋት ማሳደሩ አይቀርም፡፡ እነኚህን ችግሮች በጥናት ተለይተው በህገ-መንግስታዊ ስርዓቱ ማዕቀፍ ውስጥ መፍታት እና የጋራ መግባባት መፍጠር ሁለንተናዊና ዘላቂ ሰላም ለማስጠበቅና ለማስከበር ምቹ መደላድል ይፈጥራል፡፡  
የህግ የበላይነትና የዴሞክራሲ ልምምዶች በተመለከተ፣ የህግ የበላይነትን በተመለከተ ከ2010 ዓ/ም አገራዊ ለውጡ በፊት የነበረው ዋነኛው ተግዳሮት በአንድ በኩል መንግስት በራሱ ለህገ- መንግስት እና ለሌሎች ህጎች ተገዥ ያለመሆኑ፣ ተጠያቂነትና ግልጽኝነት መጓደል፣ሁሉም ዜጋ በህግ ፊት እኩል ያለመታየት፣ የመልካም አስተዳደር እጦት እና ደካማ ተቋማት መኖራቸው ነው፡፡ በሌላ በኩልም የህግ ማስከበርና የፍትህ ተቋማት አቅም ክፍተት እና ነጻና ገለልተኛ አለመሆን፣ ኢ-ፍታሃዊነትና አድሎአዊነት መስፈን፣ ዜጎች በብቃታቸው ሳይሆን በብሄር ማንነታቸው፣ በፖለቲካ አስተሳሰባቸው እና ለስርዓት ባላቸው ቀረቤታ የተለየ ጥቅም ማግኘት መበራከት የተነሳ ህዝቡ ጥያቄ እንዲያነሳ ማድረጉ ነው፡፡ 
ሰብአዊና ዲሞክራሲያዊ መብቶችን በተመለከተም መብቶቹ በህገ-መንግሰቱ በተገቢው መንገድ የሰፈሩ ቢሆንም ለተግባራዊነታቸው ነጻና ገለልተኛ ተቋም ባለመገንባቱ በአግባቡ ተግባራዊ ማድረግ አልተቻልም፡፡ ይልቁንም በአንዳንድ አካባቢዎች ዜጎች ሃሳባቸውን በነጻነት በመግለጻቸው ምክንያት ለእስር፣ ለስደት፣ ለአካል ጉዳትና ለሞት በመዳረጋቸው በህዝቡ ውስጥ ከፍተኛ ቅሬታ መፈጠሩ ለለውጡ ገፊ ምክንያቶች ሆነዋል፡፡ 
የአገራችን የፖለቲካና የዴሞክራሲ ልምምዳችንም ሲታይ ባለፉት ግማሽ ምዕተ ዓመት የተስተዋሉ የፖለቲካ ፓርቲ አስተሳሰቦችና ድርጊቶች ከአገራችን ህዝብ ብዝህነት፣ ማህበረ-ባህላዊ ሀብቶች፣ ብሄራዊ ጥቅሞችና ከህዝቡ ተስፋና ርዕይ የተነሱ አልነበሩም፡፡ በዚህም የዴሞክራሲ ልምምዳችን በመሰረቱ በጽንፈኛ አስተሳሰቦች፣ በወዳጅና ጠላት ፍረጃ፣ በኢ-ምክንያታዊነት፣ ጎጠኝነት እና ህዝበኝነት አስተሳሰቦችና ድርጊቶች ላይ የተገነባ ጎታች ነው፡፡ በሌላ በኩልም ዲሞክራሲና ህጋዊነት እንዲሰፍን እንደ ፍርድ ቤት፣ ምርጫ ቦርድ፣ ፖሊስ፣ የመገናኛ ብዙሃን ወዘተ ነጻና ገለልተኛ መሆን ሲገባቸው በአብዛኛው የገዥው ፓርቲና መንግስት ፍላጎት አስፈጻሚዎች ሆነው ሲያገለግሉ ቆይተዋል፡፡
ከአገራዊ ለውጡ በኋላ እነኚህ ተቋማት ነጻና ገለልተኛ ሆነው በአስተሳሰብና በአፈጻጸም እንደገና እንዲደራጁ የማድረግ ጅምር መታየት ለሰላም ግንባታችን መሠረት ይጥላል፡፡ በሌላ በኩልም ከአገራዊ ለውጡ ማግስት ከታዩ ለውጦች ዋነኞቹ ተፎካካሪ የፖለቲካ ፓርቲዎች ወደ አገር ውስጥ መግባት፣ የፖለቲካ እስረኞች መፈታት፣ የፖሊሲና የህግ ማሻሻያዎች መደረግ ይጠቀሳሉ፡፡
ምርጫና የመንግስት ምስረታ ልምምድንም በሚመለከት ነጻ፣ ፍትሃዊና አሳታፊ የሆነ ምርጫ ባለመኖሩ ምርጫዎች የአንድ ፓርቲ አሸናፊነት እንጂ የኢትዮጵያ ህዝብ አሸናፊነት ተረጋግጦ በህዝብ ቅቡል ሆነው አያውቁም፡፡ በ2013 ዓ/ም የተደረገው አገራዊ ምርጫ በአገራችን የተለመደውን አስተሳሰብና ድርጊት በመቀየር ህዝቡ በነጻነት ድምጹን የሰጠለትን መንግስት በመመስረት አዲስ ምዕራፍ ከፍቷል፡፡ ይህ ጅምር ለሰላም ግንባታ፣ ለብሄራዊ መግባባትና ለህብረ-ብሄራዊ አንድነት ምቹ መሰረት የሚፈጥር ነው ፡፡
በተመሳሳይም ከአገራዊ ለውጡ በፊት በክልሎችና ማህበረሰቦች ተደጋግመው የሚነሱ የማንነቶች፣ የወሰን፣ የህግ የበላይነት እና ፍትሃዊ ተጠቃሚነት ጥያቄዎች በህገ-መንግስታዊ ማዕቀፍ ውስጥ በወቅቱ ምላሽ አይሰጣቸውም ነበር፡፡ የጥያቄዎች ምላሽ ማጣት ቅሬታ ፈጥረው የቆዩ ቢሆንም ከለውጡ በኋላ በአንዳንድ አካባቢዎች የማንነትና የአስተዳደር ወሰን ጉዳዮች ተቋማዊ ምላሽ መስጠት መጀመራቸው ለሰላም ግንባታ ምቹ አጋጣሚ ፈጥሯል፡፡ በሌለ በኩልም አካታች ብሄራዊ ምክክር ለማድረግ መንግስት ያሳየው ቁርጠኝነትና መዋቅራዊ ምላሽ ለሰላም እና ብሄራዊ መግባባት ምቹ መደላድል ይፈጥራል፡፡ 
ለ. ኢኮኖሚያዊ አውድ፣
የኢኮኖሚ ፖሊሲና ዕድገትን በተመለከተ አብዛኛውን የአገሪቱ ህዝብ የልማት ተጠቃሚነት የሚያረጋግጥ የመሬት አጠቃቀም ግልጽ ፖሊሲ መኖር ሰላምን በማረጋገጥ ከፍተኛ ሚና ይጫወታል፡፡ የኢትዮጵያ የማክሮ ኢኮኖሚ እድገት ውስጣዊ ፈተናዎች እና ውጫዊ ጫናዎች ቢኖሩትም በአጠቃላይ የሚያበረታታ እና በአንጻራዊነት ዕድገት የታየበት ነው፡፡ 
ይሁን እንጂ የኢኮኖሚው እድገት ለሰብዓዊና ማህበራዊ ልማቱ ያበረከተው አስተዋፅኦ ዝቅተኛ ነው፡፡ በዚህ ምክንያት በአንድ በኩል ከፍተኛ የስራ አጥነት፣ የምግብ ዋስትና አለመረጋገጥ፣ የተፈጥሮ ሃብት በከፍተኛ ደረጃ መመናመን፣ ከፍተኛ የውጪ ምንዛሬ እጥረት እና የኢንቨስትመንት መቀዛቀዝ ታይቷል፡፡ በሌላ በኩልም የገቢና ወጪ ምርቶች አለመመጣጠን፣ ከፍተኛ የዋጋ ግሽበት፣ የህገ-ወጥ ንግድ (ኮንትሮባንድ) መስፋፋት፣ ሙስና፣ የኢኮኖሚ አሻጥር እና የግብይት ሰንሰለቱ እሴት በማይጨምሩ ደላሎች ተጽዕኖ ስር መውደቅ የመሳሰሉት የኢኮኖሚው ፈተናዎች ሆነው ዘልቀዋል፡፡
በሌል በኩልም ህዝቡ ልማትን የሚረዳበት፣ የሚሳተፍበትና የሚጠቀምበት መንገድ በበርካታ ኋላቀርና ጎታች በሆኑ አስተሳሰብና ድርጊት ተጽዕኖ ስር የወደቀ ነው፡፡ በአጠቃላይ እነዚህ ፈተናዎች በኢትዮጵያ ሁለንተናዊና ዘላቂ ሰላም መሰረቶች ላይ ከፍተኛ ተጽዕኖ አሳድረዋል፡፡ ይህም ሆኖ ችግሮቹን ለመፍታትና የኢኮኖሚውን ተከታታይ ዕድገት ማረጋገጥ እንዲቻል አገር በቀል የኢኮኖሚ ማሻሻያ ፕሮግራም ተቀርጾ መተግበር መጀመሩ ለአገራዊ ሰላም እንደአንድ ምቹ መደላድል ተወስዷል፡፡ 
ሐ. ማህበራዊ አውድ
ማህበረ-ባህላዊ ሀብቶች፣ እሴቶችና አገልግሎቶችን በተመለከተ የኢትዮጵያ ህዝብ ጥልቅ መሰረት ያላቸው እና ትውልድ የተሻገሩ ባህሎች፣ እሴቶችና መስተጋብሮች ማህበራዊ ሀብቶች ያሉት ህዝብ ነው፡፡ እነዚህ አገር በቀል ዕውቀቶችና ተቋማት እንዲሁም የሀገር ሽማግሌዎች በማህበረሰብ ሰላም ግንባታና ግጭት አፈታት ያላቸው ሚና ከፍተኛ ነው፡፡ ይሁንና ከቅርብ አመታት ወዲህ እነዚህ አገር በቀል አደረጃጀቶችና ተጽዕኖ ፈጣሪ ግለሰቦች የፖሊሲና የህግ ድጋፍ በማጣታቸው እና ውሣኔያቸውን ተፈፃሚ የሚያደርጉበት ተቋማዊ ስርዓት ባለማግኘታቸው እየተቸገሩ እና ተጽዕኖ ፈጣሪነታቸው እየቀነሰ ይገኛል፡፡ በሌላ በኩልም በትውልዶች መካከል ያለው የሰላማዊነትና አብሮነት ቅብብሎሽ መዳከም እና የጎጂ ባህል ወረራ የተነሳ የማንነት ቀውስ ማቆጥቆጥ መጀመር ለሰላምና አብሮነት ስጋት ሆኗል፡፡ በመሆኑም እነዚህን አገር በቀል እሳቤዎችና የትውልድ ቅብብሎሽን የሚያሳልጡ አደረጃጀቶች የሕግ፣ የፖሊሲና የአሰራር ድጋፍ እንዲያገኙና የራሳቸውን ገንቢ ሚና እንዲጫወቱ በማድረግ ሁለንተናዊና ዘላቂ ሰላምን ለማረጋገጥ ጠቃሚ ይሆናል፡፡
በሌላ በኩልም ከሀገር በቀል አደረጃጀቶችና ተቋማት እና ከሀገር ሽማግሌዎች በተጨማሪ የሃይማኖት አባቶች እና ሌሎች ተመሳሳይ ባህላዊ ተቋማት ለሰላም ግንባታ ያላቸው ሚና ከፍተኛ ቢሆንም ከዘመናዊ የግጭት አፈታትና ዘላቂ ሰላም ግንባታ ጋር አቀናጅቶ ተቋማዊ አድርጎ መጠቀም ላይ ውስንነቶች አሉ፡፡ ስለሆነም ኢትዮጵያዊ ቀለምና ወዘና ያላቸውን አገር በቀል እውቀቶችን፣ የባህላዊ የግጭት አፈታት አሰራሮችንና አደረጃጀቶችን ከዘመናዊ ግጭት አፈታት እና ሰላም ግንባታ ዘዴዎች ጋር አቀናጅቶ መጠቀም ለሰላም ግንባታ፣ ለብሄራዊ መግባባትና ለህብረ-ብሄራዊ አንድነት ግባችን ያለው ጠቀሜታ ከፍተኛ ነው፡፡ 
በሌላ በኩልም ዘመን የተሻገሩ የማህበረሰቡ አብሮነትና መጋመድ ድሮች የሆኑት ዕድር፣ ዕቁብ፣ ደቦ፣ ጂጌ፣ መደጋገፍና ማዕድ ማጋራት፣ መጠያየቅ፣ የመሳሰሉ ለሰላም፣ አብሮነትና ብሄራዊ መግባባት ያላቸው ጠቀሜታ ከፍተኛ ነው፡፡ ይሁን እንጂ በአንዳንድ አካባቢዎች ማንነትንና ሃይማኖትን ሽፋን ያደረጉና ከማህበረሰቡ እሴቶችና መጋመዶች ያፈነገጡ አስተሳሰቦችና ድርጊቶች በሰላም፣ አብሮነትና ህብረ-ብሄራዊ አንድነት ላይ አሉታዊ ተፅዕኖ አሳድረዋል፡፡ ስለሆነም ማህበረ-ባህላዊ ሀብቶችንና እሴቶችን ብሄር፣ ሃይማኖትን እና ማንነትን መሰረት ሳያደርጉ የማህበረሰቡ ማስተሳሰሪያ ገመዶች አድርጎ መጠቀም እንዲቻል ሰፊ ማህበረሰባዊ ግንዛቤንና ንቅናቄን በመፍጠር ለህዝቦች መቀራረብ፣ አብሮነትና ህብረ-ብሄራዊ አንድነትና መጋመድ እንዲውሉ ማድረግ ለሁለንተናዊና ዘላቂ ሰላም አበርክቶው ከፍተኛ ነው፡፡
በሌላ በኩልም የትምህርት ተቋማት በኢትዮጵያ ሰላም፣ አብሮነትና ህጋዊነት እንዲሰፍን የሚጫወቱት ሚና ከፍተኛ ነው፡፡ ይሁን እንጂ አብዛኛው የኢትዮጵያ የትምህርት ስርዓት ምሰሶዎች የቆሙት አገር በቀል በሆኑ ተቋማት፣ አሰራር፣ ዕውቀት እና ጥበብ ላይ ሳይሆን ከውጪው ዓለም በቀጥታ በተወሰዱና የውስጥ ነባራዊ እውነታን ባላገናዘቡ አስተሳሰቦች፣ ልምምዶችና ተግባራት ላይ ነው፡፡ በዚህም የትምህርት ስርዓቱ በመሰረቱ ንቅል በመሆኑ ከማህበረሰቡ ተጨባጭ አኗኗር፣ እምነት፣ አብሮነትና ተስፋ ጋር ሊቆራኝና ተመጋጋቢ ሊሆን አልቻለም፡፡ 
በአጠቃላይ የአገራችን የትምህርት ስርዓቱ የሀገረ-መንግስቱ ቁልፍ መንግስታዊ ተቋምና የትውልዱን ሁለንተናዊ ስብዕና የሚቀርጽ ከመሆኑ ጋር ተያይዞ በአገር ግንባታ ሂደት ላይ የሚኖረው ሚናና እና በውጤቱ ላይ የሚያሳድረው ተጽዕኖ ከፍተኛ ነው፡፡ ትምህርትና ሌሎች ሰብዓዊና ማህበራዊ ልማቶችን በተለይም በክልሎች አዋሳኝ አካባቢዎች ተደራሽ ማድረግ ለህዝቦች የጋራ ገበያ፣ ትስስርና ተጠቃሚነት እንዲሁም ለአብሮነት፣ ለመቻቻልና ዘላቂ ሰላም ግንባታችን ያላቸው ድርሻ ከፍተኛ ነው፡፡

መ. አካባቢያዊ አውድ፣
የሰው ልጆች ሰላማዊነት አንዱ መገለጫ ከተፈጥሮ ጋር ተስማምቶ መኖር ነው፡፡ በአገራችን የተፈጥሮ ሀብት አጠቃቀም፣ የህዝብ ቁጥር መጨመር፣ የከተማ መስፋፋት፣ የኢንዱስትሪ መስፋፋት፣ ድርቅ፣ የአካባቢ ብክለትና ብክነት፣ የደን ጭፍጨፋ የአየር ንብረት ላይ ከፍተኛ ተፅዕኖ አሳድሯል፡፡
በዚህም የሰው ልጆች አኗኗር እና ጤና ላይ ከፍተኛ ጉዳት ከማድረሱም በላይ በአየር ንብረት ለውጥ ምክንያት የምግብ እጥረት ተከስቶ ዜጎችን በረሃብ፣ በበሽታ እና በከፋ ድህነት እንዲኖሩ ከማድረጉም በላይ ከፍተኛ የንብረት ውድመት እና የኢኮኖሚ ጉዳት እያደረሰ ይገኛል፡፡ ይህም በዘላቂ ሰላም ግንባታ አፈጻጸም ላይ ከፍተኛ ተጽዕኖ ያሳድራል፡፡ በተጨማሪም የተፈጥሮ ሀብት አላቂ በመሆኑ በአግባብ እና በቁጠባ መጠቀም ካልተቻለ የአሁኑን ትውልድ ሰላም ከማወኩም በላይ ቀጣይ ትውልድ የከፋ የድህነት ውስጥ እንዲወድቅ ያደርጋል፡፡
ስለዚህ ስን-ምህዳርን፣ የተፈጥሮ ሀብትን እና አካባቢን ከብክለትና ብክነት ለመጠበቅ የህግና የፖሊሲ ማዕቀፎችን በመንደፍ እንዲሁም የግንዛቤና የተግባቦት ስራ ለማህበረሰቡ በመስጠት ህዝቡ በባለቤትነት ስሜት የተፈጥሮ ሀብቱን እንዲጠብቅ፣ እንዲንከባከብና እንዲጠቀም ማድረግ ይገባል፡፡ እንዲሁም የአረንጓዴ ልማት ፖሊሲ ላይ በስፋት እና በትኩረት መስራት ለሁለንተናዊና ዘላቂ ሰላም ግንባታችን ምቹ መደላደልን ይፈጥራል፡፡
ሠ. ቴክኖሎጂያዊ አውድ
በዘመነ ሉላዊነት(ግሎባላይዜሽን) የቴክኖሎጂዎች መስፋፋት ለሰላም፣ ለማህበራዊ እና ኢኮኖሚ ልማት መፋጠን ያላቸው ሚና ከፍተኛ ነው፡፡ በዚሁ ረገድ ቴክኖሎጂዎችን ከአገር ተጨባጭ ማህበረ-ባህላዊ ሀብቶችና እሴቶች እንዲሁም በብሄራዊ ጥቅሞች አኳያ በማላመድ፣ አዳዲስ ፈጠራዎችን በማከል እና የመቋቋም አቅምን በሚያስድግ አግባብ መጠቀም ካልተቻለ ለጥፋት ዓላማ የመዋልና ለአገርና ህዝብ ሰላምና ደህንነት ስጋትና ጠንቅ ይሆናል፡፡ በተለይም ቴክኖሎጂን ከአገራችን ነባራዊ አውድ ጋራ በመግራት፣ በማጣጣም፣ በማላመድ በመጠቀም ቅኝት በዕውቀት መመራት ይገባዋል፡፡ 
ይህ ካልሆነ ግን በሌላው ዓለም እንደተፈጸመው ሁሉ በአገራችንም በጅምር የታዩ በርካታ የሳይበር ጥቃቶች ተስፋፍተው በህዝቡ ስነ-ልቦናና አብሮነት እንዲሁም በሀገር ኢኮኖሚ በተለይም ፋይናንስንና የሀገር ደህንነትን አደጋ ላይ መጣላቸው አይቀርም፡፡ በሌላ በኩልም እያደጉ የመጡ የኢንፎርሜሽን ኮሙኒኬሽን ቴክኖሎጂዎች፣ ኢ-ገቨርናንስ፣ ኢ-ኮመርስ፣ አርቲፊሻል ኢንተለጀንሲ ወዘተ በመጠቀም የማህብረሰብና የኢኮኖሚ ልማት ማፋጠን እንደሚያስፈልግ ሁሉ በጥንቃቄ የአሰራር ስርዓት በመዘርጋት መቆጣጠር ካልተቻለ የአገርና ህዝብ ሰላምና ደህንነት ጠንቅ መሆኑ አይቀርም፡፡
ስለሆነም በየጊዜው ከሚለዋወጠው የቴክኖሎጂ እድገት ጋር የሰው ሀይላችን አቅም፣ አሰራር እና አደረጃጀት በማዘመን የሳይበር ደህንነት የማረጋገጡ ስራ አገራዊ መሰረት ላይ እንዲጸና ማድረግ ለአገርና ለህዝብ ሰላምና ደህንነት ጉልህ አዎንታዊ ሚና ይኖረዋል፡፡
[bookmark: _Toc122443316] 1.3 የፖሊሲው አስፈላጊነት መነሻዎች፣ (Policy Drivers)
1.3.1 ሰላምን እንደግብ ወስዶ የመጠበቅ፣የመንከባከብና የማሳደግ አስፈላጊነት እንደመነሻ፣
ሰላም ለሰው ልጆች የመኖር ስጦታቸው፣ የህልውናቸው እና የማህበረሰባዊ ብልጽግናቸው መሰረት ነው፡፡ ሁለንተናዊ ሰላም የዘላቂ ልማት፣ ፍትሃዊ አስተዳደር፣ የዳበረ ዴሞክራሲና አገራዊ አንድነት ጥምረት፣ ተመጋጋቢነትና ውህደት ውጤት ነው፡፡ ሰላም በራሱ ውጤት ነው፡፡ በዚህም በአንድ አገር ግንባታ ቁልፍ  ከሆኑት ምሰሶዎች አንዱና ዋነኛው ሰላም ነው፡፡ 
ይህን ጥልቅ የሰላም እሳቤ በግልጽና በተብራራ አገራዊ የሰላም የአስተሳሰብ ማዕቀፍ ኖሮት በየደረጃው ሰላምን መጠበቅ፣ መንከባከብና ማሳደግ ለአገር ዕድገትና ለዜጎች ብልጽግና ያለው አበርክቶ የላቀ ነው፡፡
ኢትዮጵያ በረጅም አመታት የሀገረ-መንግስት ግንባታ ሂደቷ ህዝቦቿ በበርካታ ውጣ ውረዶች፣ በውስጥ ፈተናዎች እና በውጪ ጫናዎች ውስጥ ቢያልፉም ማህበረ-ባህላዊ ሀብቶቻቸውንና እሴቶቻቸውን ተጠቅመው በጋራ ተከባብረው፣ ተባብረውና ተጋምደው መኖር ያቻሉበት ሀገር ነች፡፡ ሆኖም እነዚህ ሰላምን ውጤት ሆኖ እንዲጸናና እንዲሰርጽ ያደረጉ ማህበረ-ባህላዊ የአብሮነት እሴቶች በተለያዩ መንግስታዊ ስርዓቶች ተቋማዊ ሆነው በአስተሳሰብና በአሰራር ተደግፈው ዘመን እንዲሻገሩ አልተደረገም፡፡
ይልቁንም በየጊዜው ወደስልጣን በሚመጡ ፖለቲካዊ አስተሳሰቦች እና ድርጊቶች የተነሳ የህዝቡ የጸና ሰላምና የተጋመዱ አብሮነቶች እየተሸረሸሩ እንዲሄዱ ተደርጓል፡፡ በዚህ የተነሳ ሰላም እንደውጤት በራሱ ሊሳካና ሊለካ የሚገባው በመሆኑ መሰረታዊ አስተሳሰቦችንና የአፈጻጸም ስልቶችን በማህበረሰባዊ ሀብቶችና እሴቶች ላይ እንዲመሰረቱ ማድረግ ይገባል፡፡ በዚህም ሰላምን እንደግብ ወስዶ የጋራ አመለካከት እና አረዳድ በመፍጠር በግለሰብ፣ በቤተሰብ፣ በማህበረሰብና በተቋም ደረጃ የመጠበቅ፣ የመንከባከብና የማሳደግ አስፈላጊነት እንደመነሻ ተወስዷል፡፡
1.3.2 ሰላምን የዘላቂ ልማት፣ የዴሞክራሲ ግንባታና የመልካም አስተዳደር ማሳኪያ መሰረቶች አድርጎ የመውሰድ አስፈላጊነት እንደመነሻ፣
ሰላም በራሱ ግብ የመሆኑን ያህል ሌሎች የሀገረ-መንግስቱ ቁልፍ ጉዳዮች የሆኑት እንደዘላቂ ልማት፣ የዴሞክራሲ ግንባታ፣ የመልካም አስተዳደር ጉዳዮች ማሳኪያ እና የማህበረሰባዊ ብልጽግና መሰረትም ነው፡፡ ሰላም፣ ልማትና ዴሞክራሲ የማይነጣጠሉ ይልቁንም በጥምረትና ውህደት ሊፈጸሙ የሚገባቸውም ናቸው፡፡
ሃገራችን ጥንታዊ፣ የበርካታ ህብረ-ብሄራዊ ማንነቶች፣ የማህበረ-ባህላዊ ሀብቶችና ጸጋዎች እንዲሁም የገጸ-ምድርና የከርሰ-ምድር ሃብቶች ባለቤት ነች፡፡ይሁን እንጂ በፍትህ፣ ዴሞክራሲ፣ በህብረ-ብሄራዊነት እና አካታችነት አስተሳሰብ ላይ የተመሰረተ አንድነትና መግባባትን የሚያጠናክሩ ዘመን ተሻጋሪ ተቋማት መገንባት ባለመቻሉ ህዝቡ የጸጋው ተጠቃሚ አልሆነም፡፡ ይልቁንም በየጊዜው ወደ ስልጣን የሚመጡ ኃይሎች የፖለቲካ አስተሳሰብ ከማህበረሰቡ ነባራዊ እውነት፣ ፍላጎት፣ተስፋና ራዕይ የሚነሱ ባለመሆናቸው ህዝቡን ለድህነት፣ ስደትና ለአምባገነን ስርዓቶች ሰለባ እንዲሆን አድርገውታል፡፡
በሌላ በኩልም በአንዳንድ አካባቢዎች በህዝቡ በተራዘመ ሂደት ጎልተው የሚንጸባረቁት ስራን በተለያየ ደረጃ እየመደቡ መናቅና መጥላት፣ አዳዲስ ፈጠራን አለማበረታታት እንዲሁም ደፍረው የሚጀምሩትንና ለመስራት የሚጥሩትን ማናናቅና ማግለል የመሳሰሉ ጎጂ አስተሳሰቦችና ድርጊቶች ናቸው፡፡ ይህን ስር የሰደደ ችግር ከመሰረቱ ለመፍታት እንዲሁም ኢትዮጵያንና ዜጎቿን በማያቋርጥ ሁለንተናዊ የእድገትና ብልጽግና ሃዲድ ላይ ለማስጓዝ ሰላምን የልማት፣ የዴሞክራሲ፣ የብሄራዊ መግባባት፣ የግጭት አስተዳደር እና የህብረ-ብሄራዊ አንድነት የአስተሳሰብና የድርጊት ማስተሳሰሪያና መቋጠሪያ ማድረግ ይገባል፡፡
በሌላ በኩልም ሁለንተናዊና ዘላቂ ሰላም የዜጎች ማንነት፣ ሰብዓዊና ዴሞክራሲያዊ መብቶችን ለመጠበቅ እና ለመዋቅራዊ የፍትህና የእኩልነት ጥያቄዎች ምላሽ ለመስጠትም እንደመንገድ ሆኖ ያገለግላል፡፡ ይህም የዜጋውንና የማህበረሰቡ ንቁ ተሳታፊነት፣ ባለቤትነትና ተጠቃሚነት ለማሳደግ ምቹ መደላድል ይፈጥራል፡፡ 
በዚህ መነሻ ሰላምን የዜጎችን ክብር መጠበቂያና የዘላቂ ልማት ፍላጎት ምላሽ መስጫ፣ መሰረተ ሰፊ ኢትዮጵያዊ ዴሞክራሲ መገንቢያ፣ ህብረ-ብሄራዊ አንድነትንና ብሄራዊ መግባባትን ማጎልበቻ እና ማህበረሰባዊ ብልጽግናን ማረጋገጫ መንገድ አድርጎ የመውሰድ አስፈላጊነት እንደመነሻ ተወስዷል፡፡
1.3.3 ሰላምን በተቋማት ጥምረት በዘላቂነት የመገንባት፣ ለመዋቅራዊ የፍትህና የእኩልነት ጥያቄዎች ምላሽ የመስጠት እና ወደ ቀጣናውና አህጉሩ የማሻገር አስፈላጊነት እንደመነሻ፣ 
የሰላም ግንባታ እና የህዝቦች አንድነት የሁሉንም ማህበረሰብ ክፍል እና መዋቅሮችን ትኩረት እና ጥምረት ይፈልጋል፡፡ በመሆኑም ህዝብ፣ መንግስትና መንግስታዊ ያልሆኑ አካላትን ተጠያቂነትንና ባለቤትነት ባረጋገጠ መልኩ በተናበበ እና ጠንካራ ተቋማዊ ጥምረት በማሳተፍ የሰላም አስተሳሰቦች፣ አፈጻጸሞችንና ውጤቶች ላይ ወጥነት ባለው አደረጃጀትና አሰራር ማዕቀፍ ውስጥ መምራት ይገባል፡፡ በሌላ በኩልም በየአካባቢው የሚነሱ አለመግባባቶች እና ግጭቶች ወደከፋ ነውጥ ሳይቀየሩ ቀድሞ ማወቅ የማህበረሰቡን ባህልና እሴት መሰረት በማድረግ እና ስልጡንና ምክንያታዊ ክርክርና ምክክር እንዲካሄዱ ምቹ መደላድል በመፍጠር ዘላቂ መፍትሔ እንዲያገኙ ማድረግ ይገባል፡፡
በተጨማሪም ሰላም በባህሪው የተለያዩ ተቋማትንና ተግባራትን በአንድ ላይ አቅፎ የሚይዝ ዘርፈ ብዙ (Multi-sectorial & Multi-Dimensional) ገጽታና እይታ ያለው በመሆኑ የበርካታ ባለድርሻ አካላትን ተሳትፎና ባለቤትነት ይጠይቃል፡፡ በዚህ የተነሳ በሰላም ስራ ውስጥ ቀጥተኛ ሚናና ተጽዕኖ መፍጠር የሚችሉ አካላትን በግልጽ ማወቅ፣ ድርሻቸውን በጋራ በመለየት ከመግባባት መድረስ እና በተቋማዊ የአሰራር ማዕቀፍ ውስጥ በተጠያቂነት መፈጸም ይገባል፡፡
በዚህ መልኩ ሁሉንም ባለድርሻ አካላት በግልጽና ተጠያቂነትን ባመላከተ የአሰራር ስርዓት ውስጥ ማስገባት የሰላም ስራችን ከድግግሞች እና እርስ በርስ ከሚቃረኑ አስተሳሰቦችና ደርጊቶች ለመታረም ሰፊ ዕድል ይሰጣል፡፡ ውስን ሃብትን በላቀ ደረጃ በቅንጅት ለመጠቀም፣ በየደረጃው ሁለንተናዊና ዘላቂ ሰላም ለመገንባት፣ የላቀ ውጤት ለማስመዝገብ እና በሂደቱና ውጤቱ የሁሉን ወገኖች የአገራችንን ተሳትፎና ባለቤትነት ለማረጋገጥ ያስችላል፡፡
በዚህ መልኩ በምልዓተ ህዝቡ ይሁንታ ያገኘ የአገራችን የሰላም፣ የዲሞክራሲ እና የረጅም ጊዜ ነጻ የሀገረ መንግስትነት ልምምዶች ለቀጣናውና አህጉሩ ተሻግሮ በረከት ይሆናል፡፡ ይህም በቀጣናዊ ሰላምና የኢኮኖሚ ትስስር ላይም ገንቢ ሚና ለመጫወት፣ በቀጣናው ባሉ ሁሉም ህዝቦች መካከል ሁሉን አቀፍ መልካም ግንኙነትና ትስስር እንዲኖር ለማስቻል ገንቢ ሚና መጫወት ያስችላታል፡፡
በዚህ የተነሳ የሰላም አስተሳሰቦችና ድርጊቶች በሁሉም ባለድርሻ አካላት ፈጣን መዋቅራዊ ምላሽ እንዲያገኙ ማስቻልና ተቋማዊ ጥምረትንና ተናባቢነትን የማሳደግ፣ በግልጽ የአሰራር ማዕቀፍ ውስጥ የመምራት እና ወደ ቀጣናውና አህጉሩ የማሻገር አስፈላጊነት እንደመነሻ ተወስዷል፡፡
[bookmark: _Toc122443317]1.4 የፖሊሲው ዋና ዋና መርሆዎች (Policy Principles) ፣
1.4.1 የኢትዮጵያ የሰላም ግንባታ መነሻ ኢትዮጵያ ነች፡፡
የፖሊሲው አንደኛው መርህ የኢትዮጵያ የሰላም እሳቤ መነሻው ኢትዮጵያ መሆኗን መሰረት ማድረጉ ነው፡፡ የኢትዮጵያ የሰላም እሳቤ ሰላምን ከሀገራችን ተጨባጭ የማሕበረ-ኢኮኖሚ፣ የባህል፣ የተፈጥሮ፣ የፖለቲካና የደህንነት ልምምድና መስተጋብር ይዘት አኳያ በመቃኘት ጥልቅ ማሕበረሰባዊ እሴት መነሻ ያደርጋል፡፡ ሁለተናዊና ዘላቂ ሰላም ለኢትዮጵያ ቀጣይነት ያለውን ዘላቂ ልማት ለማረጋገጥ እና የዳበረ ዴሞክራሲን በጸና መሰረት ላይ ለማቆምም የማይተካ ሚና ይኖረዋል።
በዚህም በዓለም ላይ ሰፊ ተጽእኖ እያሳደረ የሚገኘውንና ሠላምን ለማስፈን በዋነኛነት መደበኛ መንግስታዊ ተቋማት አስተሳሰብና ውጤት ላይ ትኩረት የሚያደርገውን የሠላም ግንባታ አካሄድን ከአገር በቀል አስተሳሰቦች ጋር አዋህዶና አጣጥሞ የሚፈጸም ይሆናል፡፡ ከዚህ አንጻር የኢትዮጵያ ሠላም ከውጪ በሚመጡ የውሰት ሃሳቦች ላይ ብቻ የተመሠረተ ሳይሆን በሃገራዊ እሴቶችና አስተሳሰቦች ላይ የሚያጠነጥን ይሆናል፡፡
የኢትዮጵያ የሰላም ፖሊሲው የተለያዩ ታሪካዊና አለም አቀፋዊ ተሞክሮዎችን ግምት ውስጥ ያስገባ እና ከቀጣናው፣ አህጉሩና ከዓለምአቀፍ እውነታ የሚማርና የሚተሳሰር ነው፡፡ ይህም ሆኖ ቅድሚያ የሚሰጠውና መነሻ መሰረቱ ግን የኢትዮጵያንና የህዝቦቿን የወደፊት ተስፋ፣ ራዕይ፣ ወቅታዊ ሁኔታ እና የሀገሪቱ የታሪክ ዳራ ይሆናል።
በዚህ የተነሳ የኢትዮጵያ ሠላም ፖሊሲ መነሻ መርሆ ኢትዮጵያና ህዝቦቿን ያስቀደመ፣ በሃገራዊ ጥቅሞች ላይ የተመሠረተና ለቀጠናው፣ ለአህጉሩና ለዓለም ከፍተኛ አበርክቶ ሊኖረው የሚችል እንደሆነ ታሳቢ ማድረግ ነው፡፡ 
1.4.2 የሰላም ባለቤት እኔ ነኝ፡፡ እርስዎ ነዎት፡፡ እኛ ህዝቡ ነን፡፡
በኢትዮጵያ የሰላም እሳቤ የሰላም ባለቤት ግለሰብ፣ ቤተሰብና መላው ሕብረተሰብ መሆኑን የፖሊሲው መርህ ያደርጋል፡፡ የሰላም ዋና ምንጩ ግለሰብ ነው፣ ምክንያቱም እያንዳንዱ ግለሰብ ሰላም ሲሆን ቤተሰብ፣ ማህበረሰብና ሀገር ሰላም ይሆናል፡፡ የግለሰብ ሰላም ከውስጥ ሰላም፣ ከሥነ-ልቦናና ከመንፈስ ሰላም ጀምሮ እስከ አወንታዊ ሰላም እሣቤዎችን ይይዛል፡፡
የግለሰብን የሰላም እሳቤ ግለሰቡ አባል ከሆነበት የጋራ አገር በቀል እሴቶች እና ልዕለ ሃሳቦች ጋር በማያያዝ ሀገርኛ የሰላም እሳቤ መሰረት የሆኑ ተቋሞችንና ማህበራዊ ሀብቶቻችንን መዳሰስ ያስፈልጋል፡፡ የቤተሰብና የማህበረሰብ ሰላምም ከግለሰብ ሁለንተናዊ ሰላም ተነስቶ ሀገርን የሚያዳርስ ነው፡፡ ፍትህን ያረጋገጠ፣ የጥልቅና ዘላቂ ሰላም ምንጭም በግለሰብ ውስጣዊ ሰላም ከመገንባት የሚጀምር ነው፡፡
በግለሰብ ደረጃ የሰላም መሠረት የሆነው የግለሰቡ የተስተካከለ የልቦና ውቅር ዋነኛው ነው፡፡ ከቤተሰብ ወደ ሀገር ደረጃ የሚያድገውም ይኸው ከግለሰብ የላቀ የሥነ ልቦና ውቅር ተነስቶ ወደ ማህበረሰባዊ ሥነ ልቦና የሚደረግ ሽግግርና እና ልህቀት ነው፡፡ ሰላም ከየትም ቦታ የማይመጣ በግለሰቡ ከውስጡ በሚመነጭ ጥረቶች ብቻ መገኘት የሚችል መሆኑን የሚያመላክት ነው፡፡ ከግለሰብ ውጪ ያለው ሒደት ግለሰብና ማሕበረሰብ ሰላምን ከውስጡ እንዲያመጣ ድጋፍ የሚያደርግ እና ምቹ ሁኔታ የሚፈጥር ነው፡፡ በዚህ ረገድ የሰላም ባለቤትነት የሚረጋገጠው በግለሰብ ደረጃ መሆኑን እና እያንዳንዱ ዜጋ የሰላም ባለቤት እርሱ/ሷ መሆንና የአኗኗር መገለጫው ሊያደርገው ይገባል፡፡
የአስተሳሰቡ መሰረታዊ መነሻም ሠላምን በተወሰኑ የመንግስት ተቋማትና አደረጃጀቶች ተግባራትና ጥረቶች ብቻ በዘላቂነት ማረጋገጥ እንደማይቻል በተጨባጭ በዓለም አገራት የታዩ ሰፊ ልምዶች መኖራቸው ነው፡፡ ስለሆነም ሠላም ሁሉን-አቀፍ መሠረት ያለው ሆኖ እንዲገነባ በግለሰብ፣ በቤተሰብ፣ እንዲሁም በማህበረሰብ ደረጃ ማበልጸግ እንደመርህ ተወስዷል፡፡
1.4.3 የሰላም እሳቤ መነሻና መድረሻ የህዝብ ተሳትፎና መሪነትን ማረጋገጥ ነው፡፡ 
የሰላም እሳቤ ከልማት፣ ከመልካም አስተዳደር፣ ከግጭት መከላከልና አስተዳደር፣ ከዴሞክራሲ፣ ከአገር ግንባታና ብሄራዊ መግባባት አስተሳሰብ ጋር ያለው ቁርኝት ከፍተኛ ነው። ዘላቂ ልማት፣ የዳበረ የፌዴራል ስርዓትና ዴሞክራሲ ያለ ንቁ የህዝብ ተሳትፎ እውን እንደማይሆነው ሁሉ የኢትዮጵያ የሰላም እሳቤና ተግባርም ሁሉንም የህብረተሰብ ክፍል ማካተት የግድ ይለዋል። በተለይም ለሴቶች፣ ወጣቶችና አካል ጉዳተኞች ልዩ ትኩረት በመስጠት የሰላም ግንባታው ማዕከል ማድረግ ይገባል፡፡
በሌላ በኩልም የሰላም ትርጉምም እየሰፋ የሚሄደዉ ከህዝብ ነባራዊ እውነት በሚመነጭ እሳቤ ስለሚቃኝ ነው። ስለዚህም ሰላምን የመጠበቅ፣ የመንከባከብና የማሳደግ ስራ የህዝብን አስተያየት በተለያየ መልኩ መሰብሰብን፣ መተንተንን እና የተግባር መሰረት ማድረግን እና ለፖሊሲ ግብአት በመጠቀም፣ ህዝብ ያዘዘው ስራ እየተሰራ መሆኑን ማንኛውም የመንግስት አካልና በህዝብ ስም የተቋቋመ ተቋም የህዝብ አገልጋይ መሆኑን ማረጋገጥ ይጠይቃል። 
የሰላም ምልከታ መልከ ብዙ ዘርፎችን ስለሚዳስስ በፍትህም፣ በኢኮኖሚም፣ በፖለቲካም፣ በማህበራዊም፣ በውጭ ጉዳይ ግንኙነትም፣ በደህንነትም ሆነ በሌሎች ለህዝብ አገልግሎት በሚሰጡ ዘርፎች ሁሉ የህዝብን መሪ ተሳትፎና ባለቤትነት ማረጋገጥ ይጠበቃል፡፡ እንዲሁም የዜጎችን አገራዊ የሰላምና ደህንነት ስጋቶችን መቀነስ እና የመቋቋም ብቃትን (Resilience Capability) ማሳደግን ማረጋገጥም የፖሊሲው ሌላው መርህ ነው።
1.4.4 የኢትዮጵያ የሰላም ፖሊሲ ማስፈጸሚያ እሳቤዎች በተቋማዊ ጥምረት ላይ ይገነባሉ፡፡ 
የኢትዮጵያ ሰላም ማስፈጸሚያ እሳቤዎች ተቋማትን ሰላማዊ በማድረግና በመደበኛ እና በአገር በቀል ተቋማት እና በማህበረሰብ ጥምረት ላይ ይገነባሉ፡፡ በዚህ የሰላም ፖሊሲ እይታ ሠላማዊ ተቋም ማለት ለዜጋ ክብር የሚሰጥ፣ ምላሽ ሰጪ፣ ችግር ፈቺ፣ ተደራሽና ተጠያቂ የሆነ፣ ብዝሃነትን እሴቱ ያደረገ፣ ምቹ የሥራ ከባቢ ያለው ተቋም ነው፡፡
በዚህ የተነሳ ጥምረትን በማህበረሰብና በተቋማት በየደረጃው መትከል የሰላም መጠበቅ፣ መንከባከብ እና የማሳደግ ተቋማዊነት ሌላኛው ወሳኝ መርህ ነው። ጥምረት በአንድ በኩል በግለሰብ ሥነ-አእምሮ፣ አካል፣ ስሜት፣ አመለካከትና ድርጊት መካከል ያለ ውህደትን እና መስማማትን ይይዛል። በተጨማሪም ጥምረት ግለሰብ ከቤተሰብ፣ ከማህበረሰብ  እና ከተፈጥሮ ጋር ያለውን መስተጋብር አስማምቶ የመያዝ ግንኙነት ውስጥ ያለውን ውህደትም የሚያመላክት ነው።
በሌላ በኩልም ጥምረት በማህበረሰብና በተቋማት መካከል መናበብን በመፍጠር ለዜጋው ክብር የሰጠ አገልግሎት መስጠት የሚችሉ፣ ተደራሽ፣ ዘመናዊና የህዝብ አመኔታ ያላቸው እንዲሆኑ ያስችላል፡፡ በአጠቃላይ ህዝብን የማገልገልና የማህበረሰብን ሀብቶች በተጨባጭ ተግባር ላይ ማዋል ከዚያም አልፎ የህዝብን እርካታ የማሳካት ርዕይ እውን ማድረግ የሚቻለው ተቋማት በጥምረትና በመናበብ (synergy) ሲሰሩ ነው፡፡
በዚህም ሰላም በባህሪው የተለያዩ ተቋማትንና ተግባራትን በአንድ ላይ አቅፎ የሚይዝ ዘርፈ ብዙ እይታና ገጽታ ያለው ነው፡፡ በዚህ የተነሳ የተቋማት ግንኙነት፣ ጥምረት፣ ቅንጅት እና መናበብን ማሳደግ ለፖሊሲው እንደአንድ መርህ ይወሰዳል፡፡
[bookmark: _Toc122443318][bookmark: _Toc77681543]2. ለፖሊሲው መነሻ የሆኑ መንስዔዎች (Policy Problem)
የኢትዮጵያ የሰላም ፖሊሲ መነሻ የሆነው ዋነኛ መንስዔ (Core Problem) “የሰላም እጦት” ነው፡፡ በአገራችን የሰላም እጦት መሰረታዊ መንስዔዎች ሲጠቃለሉ አምስት ናቸው፡፡
አንደኛው፣ የሰላም እጦት መንስዔ የሰላም ባህል አለመዳበር ነው፡፡ ይህ የሆነውም በማህበረሰብ ደረጃ የምክክርና የዴሞክራሲ ባህል አለማደግ ነው፡፡ ማንነትን ሽፋን ያደረጉ ጽንፈኛ አስተሳሰቦችና ድርጊቶች መበራከትም ሌላው መንስዔ ነው፡፡ ዜጎች በነጻነት ተንቀሳቅሰው ለመስራትና ሀብት ለማፍራት አለመቻልና ይልቁንም ለሂሊናዊና አካላዊ ጥቃት መጋለጥ፣ የሰላምና ስነ-ምግባር እንዲሁም የግብረገብነት ትምህርት አለማጠናከርም ሌላው ነው፡፡
በሌላ በኩልም የኢትዮጵያ ሰላም መሰረቶች፣ ባለቤቶች፣ ጠባቂዎችና ተንከባካቢ ዜጎችና ተቋማት (ቤተሰብ፣ ማህበረሰብ፣ ትምህርት ቤቶች፣ የሃይማኖትና እምነት፣ መገናኛ ብዙሃን፣) በአግባቡ ሃላፊነታቸውን መወጣት አለመቻል ነው፡፡ እንዲሁም አብሮ የመኖር፣ የመተሳሰብና የመከባበር እሴቶችና ማህበራዊ ሀብቶቻችንን መሸርሸር እና ለሰላም ግንባታ ለመዋል አለመቻልም የሰላም ባህል እንዳይዳብር ያደረጉ ዋና ዋና ምክንያቶች ናቸው፡፡
ሁለተኛው፣ ብሄራዊ መግባባት ያልደረስናባቸው ጉዳዮች መበራከትና ህብረ-ብሄራዊ አንድነታችን አደጋ ላይ እየወደቀ መምጣት ነው፡፡ ይህ የሆነውም ዜጎች ከራሳቸው እና ከአካባቢያቸው ውጭ ያለውን አገራዊ አውድ እና ማህበራዊ ትስስር በአግባቡ አለማወቃቸው ነው፡፡ በተጨማሪም የኢትዮጵያ ልሂቃን በያዟቸው የተለያዩ ሃሳቦችና በአፈጻጸም የሚታዩ ልዩነቶች ላይ ተቀራርቦ በምክንያት ላይ የተመረኮዘ የመወያየት የፖለቲካ ባህል ኋላቀርና ጽንፈኛ መሆኑም ሌላው ምክንያት ነው፡፡
በሌላ በኩልም ስራ አጥነት፣ ድህነትና ኢ-ፍትሃዊ የሀብት ክፍፍል መኖር እና ማህበረሰባዊ የበጎ ፈቃደኝነት አስተሳሰብና ድርጊት መሸርሸር ሌላው የሰላም እጦት አባባሽ ነው፡፡ በአካባቢያነትና በአገራዊ ማንነቶች መካከል የሚዛን መዛባት፣ እንዲሁም በየጊዜው የተለያዩ አካላት የሚተርኳቸው የተዛቡና ፅንፈኛ ትርክቶች መበራከትና ምክንያታዊነት መዳከም ለብሄራዊ መግባባትና ህብረ-ብሄራዊ አንድነት ግንባታ እንቅፋት የሆኑ ዋና ዋና ምክንያቶች ናቸው፡፡ 
ሶስተኛው፣ የግጭት ቅድመ ማስጠንቀቂያና ፈጣን ምላሽ ስርዓት ደካማ መሆንና የህግ የበላይነት አለመከበር ነው፡፡ ይህም የሆነው በዋነኛነት ግጭቶች በየቦታው መኖርና አስከፊ የዜጎች ሞት፣ መፈናቀሎችን እና የንብረት ውድመት የሚያደርሱትን ግጭቶች ከመነሻው እንዳይከስሙ የቅድመ-ግጭት መረጃ መሰብሰቢያ እና በአግባቡ ተንትኖ የሚመለከተውን አካል ለፈጣን ምላሽ የምናዘጋጅበት ስርዓት ደካማ መሆን ነው፡፡ 
በሌላ በኩልም የህግ ማክበርና የህጋዊነት ማህበረሰባዊ አስተሳሰብና ድርጊት ዝቅተኛ መሆን እና የአተገባበር ተቋማዊ ክፍተት መኖር፡፡ እንዲሁም የህግና የጸጥታ ተቋማት አቅመ-ቢስ መሆንና በህዝብ ያላቸው አመኔታ ደካማ መሆን የፈጠሯቸው ናቸው፡፡ 
አራተኛው፣ የፌዴራል ስርዓቱ እና የመንግስታት ግንኙነት አለመጠናከርና ለህዝብ ቅሬታዎችና ፍላጎቶች ወቅታዊና የተሟላ ምላሽ መስጠት አለመቻል ነው፡፡ ይህም የሆነው በፌደራል ስርዓቱ እሳቤና አተገባበር የተሟላ የጋራ መግባባት ያልተደረሰበት እና ሰፊ የአስተሳሰብና የድርጊት ተቋማዊ መዛናፎች መበራከት ናቸው፡፡ በሌላ በኩልም የማህበረሰብ ፍላጎቶችን፣ ስጋቶችንና በተለይም ከማንነትና ከወሰን ጋር የተገናኙ ቅሬታዎችን ቀድሞ ማወቅና ምላሽ አለመስጠት እና  የክልል መንግስታት የጎንዮሽና የተዋረድ ግንኙነቶች የህዝብ ለህዝብ ግንኙነትን ማዕከል አለማድረግና ደካማ መሆን ነው፡፡ እንዲሁም በየአካባቢው የሚንቀሳቀሱ አፍራሽ ኃይሎች የህዝቡን ፍላጎቶችንና ጥያቄዎችን ማባባስና ወደግጭት እንዲያመራ ተንኳሽ መሆን እና የመልካም አስተዳደር ጉዳዮች ወቅታዊና የተሟላ ምላሽ አለማግኘት የፈጠሯቸው ናቸው፡፡
አምስተኛው፣ ዘላቂ፣አካታችና ሰላማዊ ሰብዓዊ ልማት አለመረጋገጥ ነው፡፡ ይህም የሆነው አገራዊና አካባቢያዊ የልማት ኢንቨስትመንት ፕሮግራሞችና ፕሮጀክቶች ሰላምን ያማከሉና ያካተቱ (Mainstreaming Peace) ፣ የዜጋውን ማህበረ-ባህላዊ እሴቶችን ያገናዘቡ፣ ከተፈጥሮና ታሪክ ጋር የተስማሙ ሆነው የዜጋውን የማህበረሰቡንና የተቋማትን ሰብዓዊ ልማት ማሳደግ አለመቻላቸው ነው፡፡
በሌላ በኩልም የልማት ስራዎች ከሙስና የጸዱ፣ ከህብረተሰብ አኗኗር ዘዬ፣ ከተፈጥሮ እና ከታሪክ ጋር የተስማሙ አለመሆንና ሁለንተናዊ ተጠቃሚነትን ማረጋገጥ አለመቻላቸውም ነው፡፡ በተጨማሪም የልማት ስራዎች ግጭትን የማያስከትሉ (Confilct Sensititivity) ፣ መጪውን ትውልድ ያገናዘበ ልማት፣ ፍትሃዊ የሀብት ክፍፍል፣ ተሳታፊነትና ባለቤትነት እንዲሁም ግልጸኝነትና ተቋማዊ ተጠያቂነት አለመኖር የፈጠሯቸው ናቸው፡፡
[bookmark: _Toc122443319]3. የፖሊሲው ዓላማ
ማህበረ-ባህላዊ ሀብቶቻችንን በመጠቀም፣ ህዝብና ባለድርሻ አካላትን በማሳተፍና በማስተባበር፣ አዎንታዊ ሰላምን በማስረጽ፣ በማስጠበቅ፣ በማስከበርና በማሳደግ፣ ብሔራዊ መግባባትንና ህብረ-ብሄራዊ አንድነትን በማሳደግ፣ የፌዴራል ስርዓቱን እና የመንግስታት ግንኙነቶችን በማጠናከር፣ የአለመግባባቶችና ግጭቶች መንስዔዎችን በቀድሞ ተገኝነት በማወቅና በመፍታት፣ ቀጣናዊ፣ አህጉራዊና ዓለምአቀፍ ትብብርን፣ ትስስርን እና ተቋማዊነትን በማሳደግ ሁለንተናዊና ዘላቂ ሰላም መገንባት ነው፡፡
[bookmark: _Toc122443320]4. የፖሊሲ እሳቤዎች እና ዋና ዋና የፖሊሲ ጉዳዮች (Policy Statement) ፣
ሰላም ጥልቅ፣ ዘርፈ ብዙ ገጽታዎች እና ደረጃዎች ያሉት ጽንሰ ሀሳብ ነው፡፡ የኢትዮጵያ የሰላም ፖሊሲ በዋነኛነት በአንድ በኩል ሰላም እንደ ግብ በመውሰድ ድልብ በሆነው ማህበረሰባዊና ባህላዊ ሀብቶቻችንና እሴቶችን እንዲሁም ህብረ ብሄራዊነትን ላይ የተመሰረተ የዜጋውን፣ የቤተሰብንና የማህበረሰብን ሰላም መጠበቅ፣ መንከባከብና ማሳደግ እንዲሁም ብሔራዊ መግባባትንና ህብረ-ብሄራዊ አንድነትን በማጎልበት ላይ ያተኩራል፡፡ በሌላ በኩልም ሰላምን እንደመንገድ በመጠቀም ዘላቂ ልማትን ማረጋገጫ፣ ለዜጋ ክብር የሰጠ፣ ተደራሽና የህዝብ አመኔታ ያላቸው ተቋማት መገንቢያ፣ እንዲሁም የማህበረሰብና የመንግስት ግንኙነቶች መተማመንን በማሻሻል ጠንካራ የፌዴራል ስርዓት መገንቢያ እና ቀጣናዊ፣ አህጉራዊና ዓለምአቀፍ ትብብርና ትስስርን ማሳደግያ ተደርጎም ይወሰዳል፡፡ 
የኢትዮጵያ ሰላም በአንድ በኩል የኢትዮጵያ ህዝብ የደረሰበት ማህበረሰባዊ ከፍተኛ የሞራል ልዕልና፣ የህዝቦቿ የወደፊት አብሮ የመኖርና የማደግ ተስፋ፣ ራዕይና ታሪካዊ የተጋመዱ ተሞክሮዎች፣ ወቅታዊ ውስጣዊና ውጫዊ ጠቅላላ አንድምታዎችና አዝማሚዎች መሰረት ያደርጋል። በሌላ በኩል የሀገራችንን ሁሉንም ህዝብ ያማከለ፣ ማህበራዊ ሀብቶቻችንና ገንቢ የባህል እሴቶቻችንን ያስቀደመ፣ ጥምረትን ከግለሰብ ውስጣዊ ሰላም ጀምሮ በቤተሰቦች፣ በማህበረሰባችን፤ በተቋማት ውስጥና መካከል እንዲፈጠር የሚያግዝ መሆኑ ነው፡፡ በጥቅሉ ሰላምን መጠበቅ፣ መንከባከብና ማሳደግ ማለት የዳበረ የሰላም እሳቤን የሁላችንም ልብ ውስጥ እና እያንዳንዱ ተቋሞቻችን የውስጥና የውጭ የአደረጃጀት፣ የአሰራርና የግንኙነት ባህል ማድረግን ይይዛል። 
ሌላው የፖሊሲው እሳቤ ሁለንተናዊና ዘላቂ ሰላምን የመገንባት ሂደት ሀገራችን የደረሰችበት አገራዊ የለውጥ ሂደት ትሩፋት ከመሆኑ ጋር የተያያዘ መሆን ነው፡፡ በዚህም ሰላም አለመግባባቶችንና ግጭቶችን በቀድሞ ተገኝነት የማየት፣ ዘላቂ መፍትሄ ማመላከት እና ዘላቂ ሰላም የሚገነባበትን አውድ በበለጠ ህዝብ ተኮር እና ሰብዓዊነትን የተላበሰ እያደረገ በዘላቂነት ህዝብን የመፍትሄው አካልና ባለቤት ማድረግን ታሳቢ ተደርጎ ተቃኝቷል፡፡
ፖሊሲው ሁለተናዊና ዘላቂ ሰላም የመገንባት ሀላፊነት በቀዳሚነት የእያንዳንዱ ዜጋ የውዴታ ግዴታ እንደሆነ ያስቀምጣል። ከዚህ በማስከተልም መንግስታዊና መንግስታዊ ያልሆኑ ተቋማት፤ ሀገር በቀል ባህላዊና የእምነት ተቋማት እና ሌሎችም የየራሳቸውን የውስጥ ሰላም ማረጋገጥና ለምልዓተ ህዝቡ ሰላምን ማበርከት እና ሰላምን ከሚያደፈርሱ ማናቸውም አስተሳሰብና ድርጊት ጥበቃና እንክብካቤ ማድረግ የጋራ ሀላፊነት መሆኑን ይለያል።
የኢትዮጵያ የሰላም እሳቤ ሲጠቃለሉ አራት ጉዳዮችን መሰረት ያደርጋሉ፡፡ አንደኛው ከአገራዊ ማሕበረሰባዊ ዳራ የሚመነጭ፣ በየጊዜው የሚያድግ፣ ቀጣናዊ፣ አህጉራዊና  ዓለምአቀፋዊ ልምዶችን አካቶ የሚበለጽግ መሆኑ ነው፡፡ ሁለተኛው መዋቅራዊ ጅምሮችን የሚያጎለብት፣ ሁሉንም የህብረተሰብ ክፍል የሚያቅፍና የሚያካትት፣ ሰፊ፣ ጥልቅ፣ ረጅምና ከአድማስ ባሻገር የሚያይ ነው፡፡ ሶስተኛው በዜጎችና በመንግሥት መካከል ያለውን የመተማመን እና የግንኙነት ደረጃ የሚያሻሽል፣ ቁልቁል ከሚጎትትና ወደኋላ ላይ ብቻ ካተኮረ ትርክትና ትዕምርት ፈንቅሎ የማውጣት እሳቤ ያለው ነው፡፡ አራተኛው በሁሉም መስኮች ውስጥ ያሉን የሰላም አስተዋጽኦችና አበርክቶዎች የሚያጎላና የሚያስተሳስር እና ከተፈጥሮ ጋር የተስማማ መሆኑ ነው፡፡ በዚህ አጠቃላይ እሳቤ መነሻ ከዚህ የሚከተሉት አምስት የፖሊሲው መሰረታዊ ጉዳዮች ተለይተዋል፡፡

[bookmark: _Toc122443322]አዎንታዊ ሰላምን ማስረጽ፣መጠበቅ፣ መንከባከብና ማሳደግ፣
አዎንታዊ ሠላም ከጦርነት፣ ከግጭት፣ ከሁከት ወዘተ አለመኖር በዘለለ አንድ ማኅበረሰብ ሠላማዊ ሆኖ እንዲዘልቅና ሠላሙ እንዲጸና የሚያስችሉ መልካም እሴቶች፣ ባህሎች፣ መዋቅሮችና ተቋማት መኖርና ‹‹የሰው ልጆች በአብሮነት የጸኑበት›› ሁኔታ ነው፡፡ በሌላ በኩልም አሉታዊ ሠላም ቀጥተኛ የሆኑ አካላዊና ሥነ-ልቦናዊ ጥቃቶችና ሁከቶች፣ ግጭትና ጦርነት አለመኖርን የሚገልጽ ሆኖ ደስተኛነትና ሌሎች ሁኔታዎች ያልተሟሉ መሆኑን ሊያመላክት ይችላል፡፡
ሰላም ለሰው ልጅ የተሰጠ ተፈጥሯዊ ስጦታ ሲሆን በሰዎች የተለያዩ አስተሳሰቦች፣ እና በሚፈጥሩት ተቋማዊ አደረጃጀቶችና የግንኙነት አግባቦች ሚዛኑ ሊዛባ ወይም ሊደፈርስ ይችላል፡፡ በመሆኑም ተፈጥሯዊ ይዘቱን በጠበቀ መልኩ በማህበረሰባዊ ባህሎች፣ የእርስ በእርስ ግንኙነቶች እና ተቋማዊ አሰራር ውስጥ የበለጠ እንዲዳብር በማድረግ የግለሰቦች፣ የቤተሰብ፣ የማህበረሰብ እና የሃገር ሰላም በዘላቂነት ማረጋገጥ ይገባል፡፡
ይህንንም የሰላም አስተሳሰብ በእለት ተእለት የማህበረሰባችን የአኗኗር ዘይቤ እና ማህበራዊ መስተጋብሮች እንዲሁም በተለያየ ደረጃ ያሉ አስተምህሮቶች በኢትዮጵያዊ ማህበራዊ እና ባህላዊ የሰላም እሴት የተቃኙ እንዲሆኑ ይደረጋል፡፡ በዚህም ሁለንተናዊና ዘላቂ ሰላም፣ የሚሰርፅበትን እና የሚጎለብትበትን ስልት በመንደፍና በማስገንዘብ ደስተኛና ሰላማዊ ህዝብ ይገነባል፡፡ እንዲሁም ኢትዮጵያዊ ማኅበረ-ባህላዊ ሀብቶቻችን በግለሰቦች፣ ቡድኖች ብሎም በማህበረሰቦች ግንኙነቶች የተገነቡ ትስስሮች፣ መተማመን፣ ሰጥቶ-መቀበል፣ የወል ማንነቶች፣ የጋራ እሳቤዎችና እሴቶች ወዘተ ሲሆኑ ለዘላቂና አዎንታዊ ሰላም ሁነኛ መደላድል የሆኑ ሀብቶች ናቸው፡፡
በሌላ በኩልም ብሔራዊ እሴቶች ዜጎችንና ማኅበረሰቦችን የሚያስተሳስሩ የጋራ መርሆችና አመለካከቶች እንዲሁም ዜጎችና ተቋማት የሚያከብሯቸው ብሎም በትውልድ ሊሰርጹ የሚሿቸውና የሚንከባከቧቸው የወል መርሆዎች፣ ሥነ-ምግባሮችና እሳቤዎች ናቸው፡፡ እነዚህን አገር በቀልና ትውልድ ተሻጋሪ ሀብቶቻችንን በጥናትና ምርምር በማስደገፍ መለየት እና ገንቢና ሊሻገሩ የሚገባቸውን እውቅና በመስጠት ለሁለንተናዊና ዘላቂ ሰላም ግንባታ ስራ ምሰሶ አድርጎ መጠቀም ይገባል፡፡
ይህን አዎንታዊ ሰላምን የማስረጽ፣ የመጠበቅ፣ የመንከባከብና የማሳደግ ፖሊሲ ጉዳይ ውጤታማ ለማድረግ ሶስት ፕሮግራሞች ማለትም “የሰላማዊነት እሳቤን (Peacefulness Mindset) የማሳደግ”፣ “ማህበረ-ባህላዊ ሀብቶችን መጠበቅ፣ መንከባከብና የማሳደግ”፣ እና “የሰላምና የስነ ምግባር ትምህርትን የማስፋፋት” ፕሮግራሞች ተግባራዊ ይደረጋሉ፡፡
ይህም የፖሊሲ ጉዳይ ዜጎችን፣ ቤተሰብንና ማኅበረሰብን ወደ ሁከት፣ ብጥብጥና ጦርነት የማይወስዱ እሴቶችን፣ አመለካከቶችንና ድርጊቶችን በማበረታታት እንደ ነጻነት፣ ፍትህ፣ ዴሞክራሲ፣ አጋርነት፣ አብሮነት፣ መቻቻል የመሳሰሉ እሴቶችና መርሆች የሚፈልቁበትና የሚጎለብቱበት ማኅበረ-ባህላዊ ዐውድ በመጠቀም ግጭትን፣ ሁከትን ወይም አለመግባባቶችን በህጋዊ መንገድ የመፍታት አቅም ማሳደግ፣ የሠላም ግንኙነት መሠረቶችን ምክክርን በማስፋፋትና ማኅበራዊ እሴቶችን በመጠቀሞ በቋሚነት ሠላምን መትከልና መንከባከብን ያስችላል፡፡
[bookmark: _Toc122443323]4.2 ፖሊሲ ጉዳይ ሁለት፣
[bookmark: _Toc122443324]ብሄራዊ መግባባት፣ ህብረ-ብሄራዊ አንድነትና አብሮነት፣
በኢትዮጵያ ለዘመናት በማህበረሰቡ መካከል የነበሩ ሁለንተናዊ ግንኙነቶች እና መጋመዶች ህዝቡ ለዘመናት አብሮ ተከባበሮ እንዲኖር ያደረጉት በርካታ መገለጫዎች የነበሩት ቢሆንም የተለያዩ አስተሳሰቦች እና ትርክቶች የሰላም እጦት መንስኤዎች ቆይተዋል፡፡ ኢ-ምክንያታዊነቶች እና እራስን በሌላው ጫማ ውስጥ አስገበቶ ያለመመልከት፣ ጉዳዮችን ከራስ ፍላጎት ብቻ በማየት ሌሎችን ያለመረዳት እና የጋራ ግንዛቤ የመፍጠር አውድ በስፋት ይታያል፡፡
በሌላ በኩል ሃገራችን ኢትዮጵያ የረዥም ጊዜ የሃገረ-መንግስትነት ታሪክ ያላት ብትሆንም በአንዳንድ ሃገራዊ ጉዳዮች በተለያዩ የፖለቲካ ፓርቲዎች፣ የሙያ ማኅበራት፣ የጥቅም-ተሟጋች ቡድኖች፣ ብሔር ብሔረሰቦችና ሌሎች የማኅበረሰብ ክፍሎች መካከል በጋራ ብሔራዊ ትዕምርቶች እንዲሁም ብሔራዊ ጥቅሞቻችን ላይ የተሟላ መግባባት እንዳልተደረሰ ይታወቃል፡፡ በዚህ መነሻ ብሔራዊ መግባባት የሚሹ ወሳኝ ሀገራዊ ጉዳዮችን፣ ብሔራዊ እሴቶች እና ብሔራዊ ጥቅሞችን መለየት፣ መተንተን፣ ቅደም ተከተል ማውጣት እና ምክክሮች በማካሄድ መግባባት መፍጠር እንዲሁም ልዩነቶችን በሰለጠነ መንገድ በማስተናገድ ህብረ ብሄራዊ አንድነትን ማጠናከር ያስፈልጋል፡፡ በተጨማሪም ዜጎች የጋራ መግባባት የደረሱባቸውን ሀገራዊ ጉዳዮች፣ ማህበራዊ ሀብቶች፣ እሴቶችና ብሔራዊ ጥቅሞች መጠበቅ፣ መንከባከብና የማሳደግ ስራ ይሰራል፡፡
በሌላ በኩልም ሰላምን፣ መከባበር እና መቻቻል የሚያዳብሩ የትብብር እና የቅንጅት ስራዎችን ማከናወንም ያስፈልጋል፡፡ ማንነቶች የማህበረሰባችን እድገትና ብልፅግና መሰረት እንጂ እንቅፋት እንዳይሆኑ ማድረግ እንዲሁም ከሚመለከታቸው አካላት ጋር በመተባበር የህዝብ ለህዝብ ትስስርና ግንኙነት የሚያጠናክሩ ስልቶችን በመንደፍ ተግባራዊ ይደረጋል፡፡ ሀገራዊ አንድነት እና መግባባትን የሚያጠናክሩ፣ የትውልድ እና ዜጋ ቀረፃ ላይ አስተዋፅኦ የሚኖራቸው ማህበረሰባዊ የበጎ ፈቃድ አገልግሎትን  ማጠናከርና ማሳደግ ይገባል፡፡
በዚህም ይህን ብሄራዊ መግባባት፣ ህብረ-ብሄራዊ አንድነትና አብሮነትን የማሳደግ የፖሊሲ ጉዳይ ውጤታማ ለማድረግ ሁለት ፕሮግራሞች ማለትም “ብሄራዊ የሰላምና ህብረ-ብሄራዊ አንድነት ግንባታ የበጎ ፈቃድ አገልግሎትን የማሳደግ” እና “የብሄራዊ መግባባት ዋና ዋና ጉዳዮችን መጠበቅ፣ መንከባከብና የማሳደግ ፕሮግራሞች” ተግባራዊ ይደረጋሉ፡፡ ይህም ዜጎች በሀገሪቱ ያሉ ብዝሃ ማንነቶችን (የብሔር፣ የእምነት፣ የቋንቋ እና ሌሎች) እንዲያውቁ በማስቻልና ምክንያታዊነትን በማሳደግ እርስ በርስ እንዲቀራረቡ፣ እንዲከባበሩ እና እንዲተባበሩ በማድረግ ብሄራዊ መግባባትንና ሃገራዊ አንድነትን ያሳድጋል፡፡
[bookmark: _Toc122443325]4.3 የፖሊሲ ጉዳይ ሶስት፣
[bookmark: _Toc122443326]የፌዴራሊዝም እና የተቋማት ግንኙነቶች የአስተሳሰብና የድርጊት ልዕልና፣
የፌዴራል አወቃቀር እንደኢትዮጵያ ላሉ ሰፊ የቆዳ ስፋትና ብዛሃነት ላላቸው አገሮች ተመራጭ የመንግስት አደረጃጃት ነው፡፡ በአገራችን የፌዴራል አደረጃጀት ላይ በተሟላ መልኩ ብሔራዊ መግባባት ላይ መድረስ ይገባል፡፡ በተለይም በፌዴራሊዝም መሰረታዊ እሳቤዎች ማለትም የክልሎች አደረጃጀት፣ በአንድነትና በብዝሃነት መርሆች፣ ራስን-በራስ በማስተዳደርና በጋራ አስተዳደር መካከል ሚዛናዊነት፣ በፌዴራል መንግስትና በክልል አስተዳደሮች እንዲሁም በክልል አስተዳደሮች መካከል የሚደረግ ተቋማዊ ግንኙነት መታየት ይኖርባቸዋል፡፡ 
በስርዓቱ ላይ የጋራ መግባባት ለመፍጠር እና ሁለንተናዊና ዘላቂ ሰላም ለመገንባት የኢትዮጵያን ህዝብ የእርስ በርስና በየደረጃው የሚገኙ ተቋማት ግንኙነቶችን በላቀ ደረጃ ማሳደግ ይገባል፡፡ እንዲሁም የቀጥታ እና የጎንዮሽ ትስስር (Vertical & Horizontal Realtions) በማጠናከር የጋራ የሰላም እና የልማት አጀንዳ መፍጠር ያስፈልጋል፡፡ ለዚህም በህብረተሰቡ ውስጥ በፌደራሊዝም አስተሳሰብ እና አተገባበር ላይ ያለውን አስተሳሰብ በማሳደግ ምክንያታዊ የሆነ የጋራ አስተሳሰብ እንዲይዙ ማስቻል ይጠበቃል፡፡ 
በሌላ በኩልም ህብረ-ብሔራዊ የፌዴራል ስርዓትን እውን ማድረግ ሁለንተናዊና ዘላቂ ሰላም ለማስፈን እንዲሁም ግጭቶችንና አለመግባባቶችን ለመፍታት ቁልፍ መሳሪያ ተደርጎ መወሰዱ ነው፡፡ በዚህም አሳታፊነት እና አካታችነት በማረጋገጥ ከሰላምና አብሮነት ተጠቃሚ የሆነ ማህረሰባዊ ትስስር መፍጠር ያስፈልጋል፡፡ በተጨማሪም ያለመግባባቶችን በጋራ ማህበራዊ እና ባህላዊ ተቋማት አማካኝነት በመፍታት ወደ ሰላምና ልማት የሚያሻግር የተጋመደና የተሳሰረ ተጎራባች ማህበረሰብ (Interdependant) መገንባት ይጠበቃል፡፡ ለዚህም ፌደራሊዝምን እንደ አንድ የአሰራር እና የኑሮ ዘይቤ የሚወስድ ማህበረሰብ እና ተቋማት በመፍጠር ሰብዓዊ እና ዴሞክራሲያዊ መብቶች መከበራቸውን ማረጋገጥ ይጠበቃል፡፡
በሌላ በኩልም በተለያዩ ምክንያቶች ለሚፈጠሩ አለመግባባቶች ሰላማዊ የመፍትሄ መንገዶች ቀዳሚ አማራጭ የሚጠቀም፣ የዳበረ የምክክር ባህል ከግል እስከ ሃገር ለሚኖሩ ችግሮች መፍቻ ቁልፍ ያደረገ ስልጡንና ምክንያታዊ ማህበረሰብ መፍጠር ወሳኝ ነው፡፡
ይህን የፌዴራሊዝም እና የተቋማት ግንኙነቶች የአስተሳሰብና የድርጊት ልዕልና የፖሊሲ ጉዳይ ውጤታማ ለማድረግ አራት ፕሮግራሞች ማለትም፣ “የዴሞክራሲ ባህልን የማሳደግ”፣ “የመንግስታት ግንኙነት ተቋማዊነትን የማሳደግ”፣ “የማህበረሰቦች ግንኙነትና ትስስርን የማሳደግ እና “በፌዴራሊዝም አስተሳሰብና ተግባር ማህበረሰባዊ አቅምን የማሳደግ (Constitutional Society)” ፕሮግራሞች ተግባራዊ ይደረጋሉ፡፡ ይህም በፌዴራሊዝም እና በተቋማት ግንኙነቶች ላይ ማህበረሰባዊ ግንዛቤ እንዲኖር ማስቻል፣ የማህበረሰብ ትስስርና መስተጋበር ማጠናከር፣ የፌዴራልና ክልል እንዲሁም ክልሎች እርስ በርስ የሚኖራቸው ግኙነት በመተማመን በመከባርና በመደጋገፍ ላይ የተመሰረተ እንዲሆን ያስችላል፡፡

አለመግባባቶችና ግጭቶች ከሰው ልጆች በጋራ መኖር ጋር ተያይዞ በሃሳብ ልዩነቶችና በሀብት ሽሚያ መነሻ የሚከሰት ነው፡፡ ይህን ክስተት በተቻለ መጠን ቀድሞ መለየትና መተንተን፤ አልፎም ግጭት ከተከሰተ በዘላቂነት የሚፈታበት መንገድ ማመቻቸት ያስፈልጋል፡፡ ከዚህ ጋር ተያይዞ ዘመናዊ የግጭት መከላከልና አፈታት ዘይቤዎች ከመምጣታቸው በፊት የኢትዮጵያ ህዝብ ለዘመናት በመካከሉ የሚነሱ አለመግባባቶችንና ግጭቶችን በራሱ መንገድ እየፈታ በትውልድ ቅብብሎሽ ሀገር ማስቀጠል ችሏል፡፡ 
በመሆኑም ማህበረሰቡ በዘመናት የታሪክ ሂደቶች የፈጠራቸውንና ኮትኩቶ ያሳደጋቸውን የሰላምና የግጭት አፈታ እሴቶች ማበልጸግና ጥቅም ላይ ማዋል ይገባል፡፡ እንዲሁም ከሃገሪቷ እድገት እና የግጭት ተለዋዋጭ ባህሪያት አንፃር ከዘመናዊ የግጭት መከላከል እና አስተዳደር ስርዓቶች ጋር በማዋሃድ ለግጭት መንስኤ የሆኑ ምክንያቶችን በዘላቂነት መፍታትም ይጠበቃል፡፡ በሌላ በኩልም በተለያዩ ግጭቶች ምክንያቶች የተፈናቀሉ፣ የስነ- ልቦናና የአካል ጉዳት የደረሰባቸው ግለሰቦችንና ቡድኖችን፣ የተጎጂ ቤተሰቦች በድርድር፣ በይቅርታና በዘላቂ እርቅ መፍታት የሚያስችሉ ስልቶች በጋራ መፍጠር፣ አተገባበሩን መደገፍ እና መከታተል፣ የሚካሱበትንና ቅሬታው የሚወገድበትን እና ዘላቂ ሰላምና አብሮነት የሚረጋገጥበት መንገድ ማመቻቸት ያስፈልጋል፡፡
በተጨማሪም ሃገሪቷ ካላት ጂኦግራፊያዊ አቀማመጥም ጋር ተያይዞም ለሰላሟ መደፍረስ መነሻ የሚሆኑ ቀጣናዊ ሁኔታዎች መለየትና መተንተን፣ የተቋማት አደረጃጀቶች ከቀጣናው ሃገሮች ጋር በሰላማዊ ትብብር እና ማዕቀፍ የተቃኘ እንዲሆን ማድረግም ያስፈልጋል፡፡
በሌላ በኩልም የህግ የበላይነት ለአንድ ሀገር ሁለንተናዊና ዘላቂ ሰላም መሰረት ነው፡፡ ከህግ የበላይነት መገለጫዎች አንዱ መንግስት ራሱ ለህግ ተገዥ መሆን፣ ህግን ማክበርና ማስከበር ነው፡፡ እንዲሁም የህግ አወጣጥም ሆነ አተገባር ህጋዊ ስርዓቱን የተከተለ እንዲሆን ማድረግም ይገባል፡፡ ህገ መንግስትን መሰረት ያደረገና በህግ የሚተዳደር መንግስትና ህዝብ በአንድ አገር ለህግ የበላይነት መረጋገጥ፣ መከበር፣ ለዘላቂ ሰላም፣ መልካም አስተዳዳር መረጋገጥ እና ለማህበረሰባዊ ልማትና ብልጽግና ቁልፍ ጉዳይ ነው፡፡ በመሆኑም የህግ የበላይነትንና ህጋዊነትን ማረጋገጥ ለሰላምና ለልማት ያለውን ፋይዳ ግንዛቤ ውስጥ በማስገባት ለሰላም ጥበቃና ማስከበር ሚናውን እንዲጫወት ማድረግ ይገባል፡፡
ይህን ግጭቶችን መከላከል፣ በዘላቂነት መፍታት፣የህግ የበላይነትና ህጋዊነት፣ የማሳደግ የፖሊሲ ጉዳይ ውጤታማ ለማድረግ ሶስት ፕሮግራሞች ማለትም “ዘመናዊ የቅድመ-ማስጠንቀቂያና ምላሽ ስርዓት የመገንባት”፣ “የግጭት ቀጣናዎችን ወደ ሰላምና ልማት የማሸጋገር” እና “የህግ የበላይነትና የህጋዊነት አስተምህሮን የማሳደግ” ፕሮግራሞች ተግባራዊ ይደረጋሉ፡፡
በዚህም የግጭት መረጃን በህዝብ ተሳትፎና በቴክኖሎጂ በታገዘ መንገድ መሰብሰብ፣ ማደራጀትና መተንተን እንዲሁም በዕውቀት ላይ ተመስርቶ በቀድሞ ተገኝነት መከላከል እና ለግጭት መንስኤዎችም ምላሽ መስጠት ይቻላል፡፡ በሌላ በኩልም አገር በቀል ባህላዊ የግጭት አፈታት ተቋማትና ልምዶችን ጥምረት ማሳደግ ይጠበቃል፡፡ የህጋዊነት አስተሳሰብ ልዕልና፣ ማህበረሰባዊ ፍትህና እኩልነት እንዲሁም በዜጎችና በህግና የፍትህ ተቋማት መካከል መተማመን መፍጠር፣ መንከባከብና ማሳደግን ያጠቃልላል፡፡ በተጨማሪም ለረጅም ጊዜ የቆዩ የግጭት አካባቢዎችን በመለየት ቅድሚያ ትኩረት በመስጠት እና ጥናቶችን በማካሄድ በጋራ ተጠቃሚነት ማሳደግ በሚያስችሉ በዘላቂ ልማት በማስተሳሰርና ችግሮች ህጋዊ መፍትሄ እንዲያገኙ በማድረግ ወደ ሰላምና ልማት ቀጠናነት እንዲሸጋገሩ ማድረግ የችግሩን ተጠቂዎች ከችግሩ በዘላቂነት ማላቀቅን ይጠቃልላል፡፡

ሰላም፣ ዘላቂ ልማት እና ዕድገት አብረው የሚሄዱና የሚተጋገዙ የሀገረ-መንግስቱ ቁልፍ ጉዳዮች ናቸው፡፡ ሁለንተናዊ ሰላም ዘላቂ ልማት እንዲኖር ያለውን ፋይዳ ያህል፣ ዘላቂ ልማትም ለሁለንተናዊ ሰላም ትልቅ አስተዋጽኦ ያበረክታል፡፡ የአንድ አገር ልማት ለሰብዓዊ ልማት ትኩረት ሰጥቶ ቁሳዊ ልማቱ በሰብዓዊ ልማት አስተሳሰብ ስር እንዲቃኝና ሰላማዊ እንዲሆን ካልተደረገ ማህበረሰባዊ ብልጽግና የማረጋገጥ ፋይዳው ዝቅተኛ ይሆናል፡፡
በኢትዮጵያ የሰላም ፖሊሲ እሳቤ ሠላማዊ ልማት ማለት ዘላቂ፣ ፍትሃዊ፣ አካታች፣ ዓለማዊ ገበያን ያገናዘበ፣ ከማኅበረሰብና ከተፈጥሮ የተስማማ፣ የአሁኑን ትውልድ ፍላጎት ማሟላትን እና የመጪውን ህልውና ያገናዘበ ለግጭት መንስዔ የማይሆኑ ሰብዓዊና ቁሳዊ ልማት ማለት ነው፡፡ በመሆኑም አዎንታዊ ሰላም ማስረጽን፣ አብሮነትንና ህጋዊነትን ማዕከል ያደረገ ፍትሃዊ፣ አካታችና ዘላቂ ሰብዓዊ ልማት ትኩረት የሚሰጠው ነው፡፡
በሌላ በኩልም ለአገራችን ቀደምት ስልጣኔዎች ከፍተኛ ሚና የተጫወቱት የሽመና፣ የሸክላ፣ የብረት፣ የቆዳ ማለስለስ፣ ባህላዊ መስኖና ውሃ አጠቃቀም፣ የተፈጥሮ እንክባካቤ.. ወዘተ የልማት አስተሳሰቦችና ድርጊቶች ነበሩ፡፡ እነዚህ ዓይነት ጅምሮችን ብዙዎቹ የአውሮፓ አገራት እንደእርሾ በመጠቀም ወደ ከፍተኛ ኢንዱስትሪ በማሸጋገራቸው አሁን ለደረሱበት ስልጣኔ መሰረት መሆን ችለዋል፡፡ ይሁን እንጂ በአገራችን በተዘረጋው እና ከማህበረሰቡ ማህበረ-ባህላዊ ሀብቶቹና እሴቶቹ በተነጠለው የትምህርት እይታና ስርዓት እነዚህ የልማት አስተሳሰቦች የሚገባቸውን ቦታ ያላገኙ ከመሆናቸውም በላይ በማህበረሰቡም ለድርጊቶቹ ዝቅተኛ ቦታ የተሰጣቸውና ወደ ዳር የተገፉ ዘርፎች እንዲሆኑ ተደርጓል፡፡
በተጨማሪም በአገራችን ባለፉት ግማሽ ምዕተ-ዓመታት ህዝብና መንግስት ለሰብዓዊ ልማት የሰጡት ስፍራ ዝቅተኛ ነው፡፡ በተለይም ልማትን ከውስጥ በሚመነጭ ማህበረሰባዊ ዘላቂ አቅምና ባለቤትነት ላይ እንዲመሰረት ከማድረግ ይልቅ በውጪ አቅሞች ላይ ጥገኛ መሆንና ጠባቂነት በስፋት ታይቷል፡፡ በዚህም ማህበረሰቡ ልማትን የሚረዳበት፣ የሚሳተፍበትና የሚጠቀምበት መንገድ በበርካታ ኋላቀር በሆኑ አስተሳሰብና ድርጊቶች ተጽዕኖ ስር የወደቀ ሆኗል፡፡
ይህን ዓይነቱን ስር የሰደደ ችግር ለመፍታት በሁለት መንገድ ትኩረት ይደረጋል፡፡ አንደኛው በየትኛውም የአገሪቱ ክልል ውስጥ የሚከናወኑ ወይም ሊከናወኑ የሚታሰቡ ልማቶች የህዝቡን የልማት እይታ ከጎታች አስተሳሰብና ድርጊት ማላቀቅ፣ መግራት እና በራሱ የውስጥ የስራ ፈጠራ አቅምና ተነጻጻሪ ብልጫ ላይ የሚመሰረትበት አስተሳሰብ የሚያጎለብቱ ድርጊቶችን በማበረታታት ይገባል፡፡ ሁለተኛው ማንኛውም ልማት ለሰብዓዊ ልማት ቅድሚያ የሰጠ፣ የአሁኑን ትውልድ የመልማት ፍላጎት የሚመለስ እና የመጪውን ትውልድ ጥቅሞችና የዘላቂነት ህልውና ከግንዛቤ ያስገባ መሆኑን በተጠያቂነት ማረጋገጥ ይገባል፡፡
በዚህ መሰረት ማናቸውም ሰብዓዊና ቁሳዊ ልማት ጉዳዮች ላለመግባባቶችና ግጭቶች ምክንያት የማይሆኑ መሆናቸውን ራሱን በቻለ የሰላማዊነት ማሳያና ማረጋገጫ (Conflict Sensitive & Pro-Peace Developmnet) ህጋዊ ሰነዶች እንዲኖሩትና ማህበረሰባዊ ይሁኝታ ማግኘታቸውን ተቋማዊ በሆነ አሰራር ማረጋገጥ ይገባል፡፡ በሌላ በኩልም ማንኛውም አገራዊ ልማት የዜጋውን ተሳትፎ፣ ፍትኃዊ ተጠቃሚነትን ደረጃውን ከጠበቀ ዜጋ ተኮር አገልግሎት አሰጣጥ (Standardized Service Delivery) አኳያ ተቃኝቶ መፈጸምን መነሻም መዳረሻም ያደረገ ነው፡፡
ይህን አካታችና ዘላቂ ሰብዓዊ ልማት የፖሊሲ ጉዳይ ውጤታማ ለማድረግ ሰላም ማካተት (Mainstreaming Peace) ማዕከል ያደረጉ ሁለት ፕሮግራሞች ማለትም “አካታች፣ ሰላማዊና ዘላቂ ልማት ተሳታፊነትንና ተጠቃሚነትን ማሳደግ” እና “የዜጎችና የማህበረሰቡ ተቋማዊ የመልማት እንቅፋቶችንና ስጋቶችን፣ መገለልንና መገፋትን በመቀነስ ሰላማዊ ልማትን ማሳደግ” ፕሮግራሞች ተግባራዊ ይደረጋሉ፡፡
በዚህም ዘላቂ፣ አካታች፣ ከማኅበረሰብ፣ ከተፈጥሮና ከታሪክ ጋር የተስማማ፣ የአሁኑን ትውልድ ፍላጎት ማሟላትን እና የመጪውን ህልውና ያገናዘበ ሰላማዊ ሰብዓዊና ቁሳዊ ልማት ማረጋገጥና ማሳደግን እንዲሁም ዜጎች በሚኖሩ የልማት ስራዎች ላይ ተሳታፊነታቸውን እና ተጠቃሚነታቸውን በማረጋገጥ የተረጋጋና ሰላማዊ ማህበረሰብ ይፈጠራል፡፡
[bookmark: _Toc122443331]5. ፖለሲ የማውጣት ስልጣን (Policy Authority)
የሰላም ሚኒስቴር በአዋጅ 1263/2014 ከተሰጡት ተግባርና ሀላፊነቶች መካከል “ከሰላም ጋር የተያያዙ ፖሊሲዎችን፣ ስትራቴጂዎችንና ህጎችን ለማውጣት የሚስችሉ ሀሳቦችን ያመነጫል፣ ሲፀድቁም በስራ ላይ ያውላል” ይላል፡፡ በዚህ መሰረት ይህን በአገራችን ታሪክ የመጀመሪያ የሆነውን የኢፌዲሪ የሰላም ፖሊሲ ሃሳብ የማመንጨት፣ በሚመለከተው የመንግስት አካል እንዲጸድቅ የመከታተልና ከጸደቀም በኋላ በስራ ላይ የማዋል ኃላፊነት የሰላም ሚኒስቴር ነው፡፡
ፖሊሲው በስራ ላይ ሲውልም ሰላም ሚኒስቴር የፖሊሲው እሳቤዎች፣ አፈጻጸምና ውጤቶች ላይ በየደረጃው ግንዛቤ የመፍጠር፣ አደረጃጀቶችንና አሰራሮችን የመዘርጋትና የመተግበር፣ ተቋማዊ አቅምን የመገንባት፣ ፈጻሚና ባለድርሻ አካላትን የማስተባበርና ማቀናጀት እንዲሁም የፖሊሲውን ውጤታማነት የማረጋገጥ ኃላፊነቶች ይኖሩታል፡፡
[bookmark: _Toc122443332]6. የፖሊሲው የተፈጻሚነት ወሰን (Scope) ፣
የኢትዮጵያ የሰላም ፖሊሲ የአጭር፣ የመካከለኛና የረጅም ጊዜ በምዕራፋዊ የአፈጻጸም አውድ ውስጥ በየደረጃው እየዳበረና እያደገ የሚሄድ ይሆናል፡፡
ፖሊሲው በመላ አገሪቱ ላይ በህዝቡ፣ በማህበረሰባዊ የባህል፣ የሃይማኖትና የእምነት ተቋማት እንዲሁም በመንግስት ተቋማት እና መንግስታዊ ባልሆኑ ባለድርሻ አካላት ሁሉ ተፈጻሚ ይሆናል፡፡
በአጠቃላይ ከሁለንተናዊና ዘላቂ ሰላም ጋር ተያያዥ ለሆኑ ጉዳዮች በሙሉ የአስተሳሰብ፣ የህግ፣ የመዋቅርና የተግባር ምንጭ ይሄው ፖሊሲ ሲሆን ሁሉም ወገኖች በባለቤትነት እንዲይዙት፣ እንዲጠብቁት፣ እንዲንከባከቡትና እንዲያሳድጉት ይጠበቃል፡፡

በዚህ ስኬት የሰላማዊነት እሳቤን (Peacefulness Mindset) ያድጋል፡፡ የምክክርና የምክንያታዊነት አስተሳሰብ ያድጋል፡፡ ማንነትን ሽፋን ያደረገ ጽንፈኝነት አስተሳሰብና ድርጊት ይቀንሳል፡፡ ከሁከት ነጻ የሆነ ማህበረሰብ እንዲሁም የዜጎች ውስጠ ሰላም እና የስነ-ልቦናና አካላዊ ጥቃት ይወገዳል፡፡ የማህበረ-ባህላዊ ሀብቶችና እሴቶች ይጠበቃሉ፡፡ ለሰላም ግንባታም ተቋማዊ ሆነው ይውላሉ፡፡
በሌላ በኩልም የሰላምና ስነ-ምግባር ትምህርት ይጠናከራል፡፡ የኢትዮጵያ ሰላም መሰረቶች፣ ባለቤቶች፣ ጠባቂዎችና ተንከባካቢ ዜጎችና ተቋማት (ቤተሰብ፣ ማህበረሰብ፣ ትምህርት ቤቶች፣ የሃይማኖትና እምነት፣ መገናኛ ብዙሃን፣) አቅም እና ሰላማዊነት ያድጋል፡፡ እንዲሁም በቤተሰብና በማህበረሰብ ደረጃ መተሳሰብ፣ መከባበር፣ ደስተኛነት፣ ውስጣዊና ውጫዊ ጫናዎችን መቋቋም እና ግጭቶችን በሰላማዊ መንገድ መፍታት የሚያስችል (Resiliance) አቅም ያድጋል፡፡ ይህ እንዲሳካም የሚከተሉት ሶስት ውጤቶች ይጠበቃሉ፡፡
ውጤት አንድ፣ ያደገ የግለሰብ/የዜጋ ሰላም፣
ይህ ውጤት ከራስ በላይ የሚያስብ፣ ሀገሩን የሚወድ፣ የተረጋጋ፣ ከደባል ሱስ የጸዳ፣ ግዴታውን የሚወጣ፣ ኃላፊነት፣ የሚሰጥና የሚያገለግል፣ ሚዛናዊና ፍትሃዊ ውሳኔዎች የሚሰጥ፣ በራሱ የሚተማመን እና ኃላፊነት መውሰድን ባህልና መገለጫው ያደረገ ዜጋን መፍጠር፣ መንከባከብና ማሳደግ ነው፡፡ ይህም የሚለካው የዜጋው ውስጠ ሰላም እና ደስታ (Inner Peace) በማደግ፣ የሚደርስበት የስነ-ልቦናና አካላዊ ጥቃትና ስጋት መቀነስ እንዲሁም በዜጋው ሰላም ለመገንባትና ለማሳደግ የሚያስችሉ መዋቅራዊ መደላድሎች ሲጠናከሩና ተጠቃሚነቱን ማሳደግ መቻላቸውን በማረጋገጥ ይሆናል፡፡ 
ውጤት ሁለት፣ ያደገ የቤተሰብ ሰላም፣
ይህ ውጤት መተሳሰብ፣ መከባበር፣ ፍቅር፣ ውስጣዊና ውጫዊ ጫናዎችን መቋቋም የሚችል (Resiliance)፣ የተረጋጋ፣ ከሌሎች ጋር አብሮ መኖርንና ማደግን ባህሪውና መገለጫው ያደረገ ቤተሰብ መፍጠር፣ መንከባከብና ማሳደግ ነው፡፡ ይህም የሚለካው የቤተሰብ ደስታ እና ሰላም (Familiy Peace) ማደግ፣ ስነ-ልቦናና አካላዊ ጥቃትና ስጋት መቀነስ እና ቤተሰባዊ ሰላምን ለመገንባት የሚያስችሉ መዋቅራዊ መደላድሎች ሲፈጠሩና የቤተሰቡ ተሳታፊነትና ደስተኛነት ሲረጋገጥ ይሆናል፡፡ 
ውጤት ሶስት፣ ያደገ ማህበረሰብ ሰላም፣
ይህ ውጤት ማኅበረ-ባህላዊ እሴቱን የጠበቀ፣ ውስጣዊና ውጫዊ ጫናዎችን መቋቋም የሚችል (Resiliant)፣ ከሌሎች ማኅበረሰቦች ጋር አብሮ ለመኖር፣ ለመልማትና ለማደግ ጽኑ ፍላጎት ያለው ማኅበረሰብ መፍጠር፣ መንከባከብና ማሳደግ ነው፡፡ ይህም የሚለካው ማህበረሰባዊ ሰላም ማደግ፣ የስነ-ልቦናና አካላዊ ጥቃትና ስጋት መቀነስ እና በማህበረሰቡ ሰላምን ለመገንባት የሚያስችሉ መዋቅራዊ መደላድሎች ተፈጥረው ተሳታፊነታቸውና ተጠቃሚነታቸው ማደጉ ሲረጋገጥ ይሆናል፡፡ 

በዚህ ህብረ-ብሄራዊ አንድነትና በወሳኝ አገራዊ ጉዳዮች ብሄራዊ መግባባት ያድጋል፡፡ ሰላምንና ህብረ-ብሄራዊ አንድነትን የሚያሳድጉ የበጎ ፈቃድ አገልግሎት ይስፋፈል፡፡ የዜጎች ተሳትፎና ተጠቃሚነትም ይጨምራል፡፡ ችግርን በውይይት የመፍታት ባህል ያድጋል፣ ብሄራዊ ጥቅሞችን የሚያውቅና የሚጠበቅ ማህበረሰብ ይገነባል፣ ህብረ-ብሄራዊነትና ወንድማማችንት ያድጋል፡፡
በሌላ በኩልም የዜጎች የሃገር እውቀት፣ ፍቅርና የሞራል ልዕልና ያድጋል፡፡ የዜጎች እርስ በርስ መተዋወቅ፣ መከባበር፣ መተማመን፣ አብሮ የመኖር ፍላጎት እና የጋራ ገበያ ይስፋፋል፡፡ የዜግነት ክብር፣ እኩልነትና ፍትሃዊ ተጠቃሚነት ያድጋል፡፡ የዜጎች የመንቀሳቀስ እና ሀብት የማፍራት ነፃነት እና መብቶች ይከበራሉ፡፡ የተዛቡ ትርክቶች ታርመው የተስተካከለና የታረቀ የታሪክ አረዳድ ያድጋል፡፡ የሰላም፣ የምክክርና የምክንያታዊነት ባህል ያድጋል፡፡ ብሄራዊ መግባባት የተደረስባቸው ዋና ዋና ጉዳዮችም የህግ ድጋፍ ተሰጥቷቸው ይጠበቃሉ፡፡ይህ እንዲሳካም የሚከተሉት አራት ውጤቶች ይጠበቃሉ፡፡
ውጤት አንድ፣ በወሳኝ አገራዊ ጉዳዮች ላይ ያደገ የስልጡን ምክክሮች ባህል፣ 	
ይህ ውጤት ዜጎች በሚያግባቧቸው ሀገራዊ ጉዳዮች ላይ የጋራ አቋም በመያዝና ብሔራዊ መግባባትን በመፍጠር እንዲሁም ልዩነቶችን በሰለጠነ ምክክር በማስተናገድ ህብረ-ብሔራዊ ሃገራዊ አንድነትን ማጠናከር ነው፡፡ ይህም የሚለካው የማህበረሰባችን የስልጡን ምክክር ባህል፣ የሞራል ከፍታ እና ምክንያታዊነት ማደግን በማረጋገጥ ይሆናል፡፡ 
ውጤት ሁለት፣ ያደገ የዜግነት ክብርን፣ እኩልነትና ፍትሃዊ ተጠቃሚነት፣
ይህ ውጤት ሁለንተናዊ መብቶቹ የተከበሩለት፣ በሃገሩ ኩራት እና ነፃነት የሚሰማው፣ ንቁ ኢኮኖሚያዊ፣ ፖለቲካዊና ማህበራዊ ተሳትፎ የተረጋገጠለት ዜጋ መፈጠር፣ መንከባከብና ማሳደግ ነው፡፡ ይህም የሚለካው በዜጎች አገልግሎት እርካታ፣ ኢኮኖሚያዊ፣ ፖለቲካዊ እና ማህበራዊ ተሳትፎና ተጠቃሚነት እንዲሁም የሃገር ፍቅር እና ብሄራዊ ስሜት ማደግን በማረጋገጥ ይሆናል፡፡ 
ውጤት ሶስት፣ ያደጉ ማህበረ-ባህላዊ ሀብቶች፣እሴቶችና ብሄራዊ ጥቅሞች፣
ይህ ውጤት በማህበረሰባዊና ባህላዊ ሀብቶቻችንና እሴቶቻችን የተቃኘ የማህበረሰባችን አኗኗርና ግንኙነት እንዲሁም በጋራ ብሔራዊ ጥቅሞቹ ላይ የማይደራደር እና ፅኑ አቋም ያለው ማህበረሰብ መፍጠር፣ መንከባከብና ማሳደግ ነው፡፡ ይህም የሚለካው በማህበረ-ባህላዊ እሴቶች ማደግ እና በብሔራዊ ጥቅሞች ላይ የማህበረሰቡ ግንዛቤ እድገት፣ የህግ ጥበቃና ክልከላ እንዲሁም የማበልጸግ አቅም ማደግ በማረጋገጥ ይሆናል፡፡ 

ይህ ውጤት የአለመግባባትና ግጭት ምንጮች በመለየት ቀድሞ መፍታት፣ ከግጭትና ሁከት ወደ ሰላም እና ልማት የተሸጋገረ ማህበረሰብ መፍጠር፣ መንከባከብና ማሳደግ ነው፡፡ ይህም የሚለካው በዘላቂነት የተፈቱ አለመግባባቶች (ግጭቶች) ምጣኔ ማደግና ወደ ሰላማዊነት የተሸጋገሩ (Transformation) የግጭት ቀጠናዎች ብዛት ዕድገት ምጣኔ ይሆናል፡፡
ውጤት ሶስት፣ ያደገ አገር በቀል ባህላዊ የግጭት አፈታት ተቋማትና ልምዶችን ጥምረት፣
ይህ ውጤት የማህበረሰቡን ማህበረ-ባህላዊ እሴት የጠበቀ፣ ተሳታፊነቱንና ባለቤትነቱን ያረጋገጠ አገር በቀል የግጭት አፈታት ስርዓትንና ተቋማትን ልምዶችን መጠቀምና ማሳደግ ነው፡፡ ይህም የሚለካው የባህላዊ ግጭት ፈቺ ተቋማት መጠናከር እና ከዘመናዊ የግጭት አፈታት ስርዓት ጋር በሚኖራቸው ተቋማዊ ጥምረት እና ባስገኙት ውጤት ዕድገት ምጣኔ ይሆናል፡፡
ውጤት አራት፣ ያደገ ማህበረሰባዊ የህግ የበላይነትና ህጋዊነትን አስተሳሰብና ድርጊት፣
ይህ ውጤት የማህበረሰባዊ የህጋዊነት አስተሳሰብ ልዕልና፣ ማህበረሰባዊ ፍትህና እኩልነት እንዲሁም በዜጎችና በህግና የፍትህ ተቋማት መካከል መተማመን መፍጠር፣ መንከባከብና ማሳደግ ነው፡፡ ይህም የሚለካው ማህበረሰባዊ የህጋዊነት የአስተሳሰብ ልዕልና እና ነጻ፣ ገልለተኛና የህዝብ ይሁንታ ያላቸው የህግ እና የፍትህ ተቋማት መገንባትና ማደግን በማረጋገጥ ይሆናል፡፡
[bookmark: _Toc122443342]7.5 የፖሊሲ ስኬት አምስት፣
[bookmark: _Toc122443343]ያደገ አካታችና ዘላቂ ሰብዓዊ ልማት፣
በዚህ ስኬት አገራዊና አካባቢያዊ የልማት ኢንቨስትመንት ፕሮግራሞችና ፕሮጀክቶች ሰላምን ያማከሉ፣ የዜጋውን ማህበረ-ባህላዊ እሴቶችን ያገናዘቡ፣ ከተፈጥሮና ታሪክ ጋር የተስማሙ ሆነው የዜጋውን ሁለንተናዊ ተጠቃሚነትን ያድጋል፡፡ የልማት ስራዎች የሴቶች፣ ወጣቶችንና የአካል ጉዳተኞችን ተሳታፊነትና ተጠቃሚነት ያረጋግጣሉ፡፡ ማናቸውም ልማቶች ግጭትን የማያስከትሉ (Confilct Sensititivity)፣ መጪውን ትውልድን ያገናዘቡ ልማት፣ ፍትሃዊ የሀብት ክፍፍል፣ ተሳታፊነትና ባለቤትነት እንዲሁም ግልጸኝነትና ተቋማዊ ተጠያቂነት ይገነባል፡፡
[bookmark: _Toc77681549]ለዜጎች ሰላማዊ እና ዘላቂ ልማት የፋይናስና የቴክኒክ ድጋፍ መመቻቸቱንና የአገር ውስጥና የውጪ ገበያና የገበያ መረጃ ተደራሽነት ያድጋል፡፡ የማህበረሰቡንና የተቋማትን በራስ የውስጥ አቅም በዘላቂነት የመልማት፣ የማደግ፣ የስራ ክቡርነት እና የልማት ጀግንነት የአስተሳሰብና የድርጊት ተቋማዊ አቅም ያድጋል፡፡ የልማት ስራዎች ከሙስና የጸዱ፣ ከህብረተሰብ አኗኗር ዘዬ፣ ከተፈጥሮ እና ከታሪክ ጋር የተስማሙ ይሆናሉ፡፡ በተጨማሪም ማህበረሰቡ በሚካሄዱ የልማት ስራዎች በቂ የህግ፣ የጸጥታና የደህንነት ጥበቃ ያገኛሉ፡፡ይህ እንዲሳካም የሚከተሉት ሁለት ውጤቶች ይጠበቃሉ፡፡
ውጤት አንድ፣ ያደገ  ሰላማዊና ዘላቂ ልማት ተሳታፊነትና ፍትሃዊ ተጠቃሚነት፣ 	
ይህ ውጤት ዘላቂ፣ አካታች፣ ከማኅበረሰብ፣ ከተፈጥሮና ከታሪክ ጋር የተስማማ፣ የአሁኑን ትውልድ ፍላጎት ማሟላትን እና የመጪውን ህልውና ያገናዘበ ሰላማዊ ሰብዓዊና ቁሳዊ ልማት ማረጋገጥና ማሳደግ ነው፡፡ ይህም የሚለካው በሰላማዊ ልማት እድገት እና ለሰላማዊ ልማት ቀጣይነት የተፈጠሩና ያደጉ መዋቅራዊ መደላድሎች እና ተቋማት ይሆናል፡፡
ውጤት ሁለት፣ የቀነሰ የዜጎችና ማህበረሰቦች መገለልና መገፋት፣
ይህ ውጤት የዜጎችና የማህበረሰቡ ተቋማዊ የመልማት እንቅፋቶችንና ስጋቶችን፣ መገለልንና መገፋትን በመቀነስ ሰላማዊ ልማትን በማሳደግ፣ ዜጎች በሚኖሩ የልማት ስራዎች ላይ ተሳታፊነታቸውን እና ተጠቃሚነታቸውን በማረጋገጥ የተረጋጋና ሰላማዊ ማህበረሰብ መፍጠር ነው፡፡ ይህም የሚለካው በላቀ የኢንዱስትሪ ሰላምና እና የሰብዓዊ ልማት ማደግን በማረጋገጥ ይሆናል፡፡
[bookmark: _Toc122443344]8. የፖሊሲው ማስፈጸሚያ ፕሮግራሞች፣ፈጻሚ አካላትና ክትትልና ግምገማ፣
[bookmark: _Toc122443345]8.1 ማስፈጸሚያ ፕሮግራሞች፣ 
ውጤት መስክ፡- 1 የሰላም ባህልን ማሳደግ፣
ለዚህ የፖሊሲ ጉዳይ ስኬት ሶስት ፕሮግራሞች ይተገበራሉ፡፡ አንደኛው “የምክክርና የምክንያታዊነት አስተሳሰብን ማሳደግ” ፕሮግራም ሲሆን በዚህ ስር “የዜጋውን፣ቤተሰብንና ማህበረሰብን የሰላማዊነት እሳቤን (Peacefulness Mindset) እና ድርጊትን ማሳደግ”፣ “የማህበረሰብ ተኮር ምክክሮችን ማካሄድ”፣ “የሃይማኖትና እምነት ተቋማት ሰላማዊነት ተሳትፎ ማሳደግ”፣እና “የመንግስት አገልግሎት ዘርፍ ምክክሮችን ማካሄድ” ንዑሳን ፕሮግራሞች ይተገበራሉ፡፡
ሁለተኛው “ማህበረ-ባህላዊ ሀብቶችን መጠበቅ፣ መንከባከብና የማሳደግ” ፕሮግራም ሲሆን በዚህ ስር “ማህበረ-ባህላዊ ሃብቶችንና እሴቶችን ማጥናትና ማሳደግ” እና “አገር በቀል ዕውቀትና አሰራሮችን ተቋማዊነት ማሳደግና ለሰላም ግንባታ ማዋል” ንዑሳን ፕሮግራሞች ይተገበራሉ፣ ሶስተኛው “የሰላምና የስነ ምግባር ትምህርትን የማስፋፋት” ፕሮግራም ሲሆን በዚህ ስር “የሰላምና ስነ-ምግባር ትምህርት ካሪኩለም ግንባታና አስተምህሮ ማሳደግ” እና “የሰላም አደረጃጀት/ተቋማት (ማህበረሰብ፣ ትምህርት ቤቶች፣ የሃይማኖትና እምነት፣ መገናኛ ብዙሃን) ክበባትና ፎረሞችን የማሳደግ” ንዑሳን ፕሮግራሞች ይተገበራሉ፡፡
ውጤት መስክ፡- 2 ብሔራዊ መግባባት እና ህብረ ብሔራዊ አንድነት መገንባት፣
ለዚህ የፖሊሲ ጉዳይ ስኬት ሁለት ፕሮግራሞች ይተገበራሉ፡፡ አንደኛው “የሰላምና ህብረ-ብሄራዊ አንድነት ግንባታ የበጎ ፈቃድ አገልግሎትን ማሳደግ” ሲሆን በዚህ ስር “በጎ ፈቃደኞችን ማሰልጠንና ማሰማራት፤ “የላቀ የስራ ተነሳሽነት፣ ክህሎትና የስራ ፈጠራን ማሳደግ”፣ “የበጎ ፈቃድ አገልግሎት ተቋማዊ አቅም ግንባታ” እና “በጎ ፈቃድ በሰላም ግንባታና በህብረ-ብሔራዊ አንድነት ላይ ያመጣው ስኬት”  ንዑሳን ፕሮግራሞች ይተገበራሉ፡፡
ሁለተኛው “የብሄራዊ መግባባት ዋና ዋና ጉዳዮችን መጠበቅ፣ መንከባከብና ማሳደግ” ፕሮግራም ሲሆን በዚህ ስር “ልሂቅ ተኮር ምክክሮች”፣ “የዜግነት ክብር፣የሃገር ፍቅርና የሞራል ልዕልና ማሳደግ” እና “አገራዊ የሰላም ደረጃ (National Peace Index) ጥናት” ንዑሳን ፕሮግራሞች ይተገበራሉ፣ 

ውጤት መስክ፡- 3 ግጭቶችን መከላከልና በዘላቂነት መፍታት፣ የህግ በላይነትና ህጋዊነት፣
ለዚህ የፖሊሲ ጉዳይ ስኬት ሶስት ፕሮግራሞች ይተገበራሉ፡፡ አንደኛው “ዘመናዊ የቅድመ-ማስጠንቀቂያና ምላሽ ስርዓት መገንባት” ፕሮግራም ሲሆን በዚህ ስር “በዘመናዊ ቴክኖሎጂ የተደገፈ የቅድመ ማስጠንቀቂያ ሥርዓት መዘርጋት”፣ “ፈጣን ምላሽ ለመስጠት የሚያስችል አቅም መገንባት” እና “አለመግባባትና የግጭት ምንጮችን መለየትና በዘላቂነት መፍታት” ንዑሳን ፕሮግራሞች ይተገበራሉ፡፡
ሁለተኛው “የግጭት ቀጣናዎችን ወደ ሰላምና ልማት ማሸጋገር” ፕሮግራም ሲሆን በዚህ ስር “የሽምግልና፣ እርቀሰላም እና ይቅር መባባልን ማሳደግ” ፣ “በግጭት ቀጠናዎች የህዝብ ለህዝብ ትስስርን ማጠናከር”፣ እና “የጋራ ልማት ፕሮጀክቶችን መቅረጽና መተግበር“ ንዑሳን ፕሮግራሞች ይተገበራሉ፣ ሶስተኛው “የህግ የበላይነትና የህጋዊነት አስተምህሮን ማሳደግ” ፕሮግራም ሲሆን በዚህ ስር “የህግ ማስከበር (የሰላምና ጸጥታ) ተቋማትን አቅም ማሳደግ” እና “የህግ የበላይነት የአስተሳሰብ ማሳደግ” እና “አገር በቀል ባህላዊ የግጭት አፈታት ተቋማትና ልምዶችን ጥምረት ማሳደግ” ንዑሳን ፕሮግራሞች ይተገበራሉ፡፡
ውጤት መስክ፡- 4 የፌዴራሊዝም ስርዓቱን እና የመንግስታት ግንኙነትን ማጠናከር፣
ለዚህ የፖሊሲ ጉዳይ ስኬት ሶስት ፕሮግራሞች ይተገበራሉ፡፡ አንደኛው “የመንግስታት ግንኙነት ተቋማዊነትን ማሳደግ” ፕሮግራም ሲሆን በዚህ ስር “የመንግስታት ተቋማዊ ግንኙነቶች የሚያሳልጡ ፎረሞችን ማደራጀትና ማጠናከር” እና “ከማንነትና ወሰን ጋር የተያያዙ ቅሬታዎች መፍታት” ንዑሳን ፕሮግራሞች ይተገበራሉ፡፡ ሁለተኛው “የማህበረሰቦችን ግንኙነቶችንና ትስስሮችን ማሳደግ” ፕሮግራም ሲሆን በዚህ ስር “የጋራ ልማትና ገበያን ማሳደግ”፣ “የዴሞክራሲ ልምምዶችን ማሳደግ” እና “የማህበረሰቦችን ግንኙነቶችን በባህል፣ በስፖርትና በኪነጥበብ ማሳደግ” ንዑሳን ፕሮግራሞች ይተገበራሉ፣ ሶስተኛው “በፌዴራሊዝም አስተሳሰብና ተግባር ማህበረሰባዊ አቅምን ማሳደግ (Constitutional Society)” ፕሮግራም ሲሆን በዚህ ስር “በፌደራሊዝም ፅንሰ-ሀሳብና አተገባበር ላይ ማህበረሰባዊ አቅም ማሳደግ” እና “በፌዴራሊዝም ዙሪያ የአደረጃጀትና የአሰራር ለውጥ ሊያመጣ የሚያስችል ጥናት” ንዑሳን ፕሮግራሞች ይተገበራሉ፡፡
10.2 [bookmark: _Toc122443346] ፈጻሚ ተቋማትና ሚናቸው
[bookmark: _Toc122189155][bookmark: _Toc122443347]8.2.1 የህዝብ ተወካዮች ም/ቤት 
· የሚወጡ ህጎች የግለሰብ፣ የቤተሰብ፣ የማህበረሰብና የሃገር ሰላምን የሚያጎሉና የሚያስጠብቁ መሆናቸውን፣ የዜጎችን አካላዊ፣ አእምሮዊ እና አካባቢያዊ ነፃነትና ደህንነት የጠበቁ መሆናቸውን፣ ሰላማዊና ፍትሃዊ አስተሳሰብ እና አሰራር መከተላቸውን ማረጋገጥ፣
· ም/ቤቶች የህዝብን ፍላጎት፣ መብት እና ሰላም የሚያስከብሩ የህግ ማዕቀፎች መሟላታቸውን ማረጋገጥ፣ ይህን የሚጻረሩ ህጎችና ልማዶች እንዲሻሩ ማድረግ፣
· አስፈጻሚው አካል የሚሰራቸው ሁሉም ስራዎች ሰላማዊ፣ ግጭት አልባ እና መግባባትና መተጋገዝን የሚያሳድጉ መሆናቸውን በክትትልና ቁጥጥር ማረጋገጥ፣
8.2.2 ፌዴሬሽን ም/ቤት
· በህገ-መንግስታዊ ስርዓቱ ማዕቀፍ በክልል ውስጥና በክልሎች መካከል የሚነሱ አለመግባባቶችና ግጭቶችን ለመፍታት፣ የመንግስታት ግንኙነቶችን ለማጠናከር፣ ከማንነትና ወሰን ጋር የተያያዙ ቅሬታዎችንና የፍትህ መዛባቶችን ለመፍታት እና  በፌደራሊዝም እሳቤ፣ አደረጃጀትና አተገባበር ላይ ማህበረሰባዊ አቅም ለማሳደግ በትብብር እና በጋራ ዕቅድ መስራት፣
8.2.3 ጠቅላይ ሚኒስትር ጽ/ቤት 
· ለሰላም ግንባታ ስራ በቂ ሃብት እንዲመደብ ማድረግ፡፡  ለሰላም ግንባታ ተጻራሪ የሆኑ ህጎች፣ ደንቦችና አሰራሮች እንዲስተካከሉ ማድረግ፡፡ የመንግስታት ግንኙነት አዋጅ ተግባራዊነት በትኩረት መስራት፡፡
8.2.4 የሰላም ሚኒስቴር
· ፖሊሲውን በመፈጸም ሚና ካላቸው የፌዴራልና የክልል ተቋማት ጋር የጋራ የአመለካከት ግልጽነትና መግባባት መፍጠር፡፡ የአሰራር ጥምረት፣ ውህደት እና የተግባር አንድነት እንዲፈጠር መደላድል መፍጠርና ማሳደግ፡፡ የጋራ ስትራቴጂክ ዕቅድ በማዘጋጀት እና የመግባቢያ ሰነዶችን በመፈራረም መተግበር፡፡
· ፖሊሲውን በተሟላ መልኩ ለመተግበርና የላቀ ውጤት ማምጣት የሚያስችል ፕሮግራምና ዝርዝር ፕሮጀክቶች በጋራ መቅረጽ፣ በትብብር፣ አጋርነት፣ በቅንጅትና በተጠያቂነት እንዲፈጸሙ ማድረግ፣ 
· ፖሊሲውን ውጤታማ ማድረግ የሚያስችሉ በየደረጃው የተለያዩ አደረጃጃቶች እንዲቋቋሙና እንዲያድጉ፣ በግልጽ አሰራር እንዲመሩ ማድረግ፣ አገር አቀፍ የሰላምና አብሮነት የህዝብ ንቅናቄ ማቀጣጠል፣ ማሳደግ 
· በመንግስታዊ እና መንግስታዊ ባልሆኑ ተቋማት የሚሰሩ ሰራተኞች በየደረጃው ዜጋውን በማገልገላቸው ክብር የሚሰማቸው፣ ሰላማዊነት፣ አብሮነትና ህጋዊነት የአስተሳሰብ ልዕልና እንዲያድግ እና ይህም መለያቸውና መገለጫቸው እንዲሆን በጋራና በቅንጅት መስራት፣
· አገራዊና አካባቢያዊ ልማቶች ሰላማዊና አብሮነትን የሚያሳድጉ፣ ግጭትን የሚያስወግዱ፣ የዜጋውን ፍላጎትና የመጪውን ትውልድ የህልውና መሰረት ማዕከል ያደረጉ ፍትሃዊ፣ አካታችና ዘላቂ መሆናቸውን ማረጋገጥ፣ ማስተባበርና ማቀናጀት፣
· የኢትዮጵያ የሰላም አስተሳሰቦች፣ አፈጻጸሞችና ውጤቶች በሚመለከት ታዓማኒ የዕውቀት  ምንጭ እና ተደራሽ መሆን፣
8.2.5 ትምህርት ሚኒስቴር
· የሰላምና የስነ-ምግባር አስተምህሮ (ካሪኩለም፣ኤክስትራ ካሪኩላር፣ የንባብና ክርክር ባህል) የትምህርት ስርዓቱ አካል ማድረግና ውጤታማነቱን ማረጋገጥ፡፡ በመደበኛ ትምህርት ቤቶችና በከፍተኛ የትምህርት ተቋማት የሰላም አደረጃጀቶች (ክበባትና ፎረሞች) የአሰራር ስርዓት መዘርጋትና እንዲጠናከሩ ማድረግ፡፡ 
· ማህበረ-ባህላዊ ሃብቶቻችንን በጥልቀት ማጥናት፣ መሰነድ እና ማጠናከር፡፡ ጥቅም ላይ እንዲውሉና የትምህርት ካርኩለሙ አካል እንዲሆኑ ማድረግ፡፡ አገር በቀል የሰላም ግንባታ፣ የግጭት መከላከልና አፈታት ባህላዊ እሳቤዎችና ተቋማት እንዲጠናከሩ እና ተፅዕኖ እንዲፈጥሩ ማገዝ፡፡
· የበጎ ፈቃድ አገልግሎትን ከዩኒቨርስቲዎች የማህበረሰብ አገልግሎት ጋር ማስተሳሰር፣ የበጎ ፈቃድ ተሳታፊዎች ስታንዳርድ የስልጠና ይዘትና የአፈጻጸም ስርዓት ማዘጋጀትና ተግባራዊ ማድረግ፡፡ ስልጠናዎችን በዩኒቨርሲቲዎች ቅንጅት እንዲሰጥ ማስተባበርና ማቀናጀት፣ የበጎ ፈቃድ አገልግሎት ውጤታማነትን ከዩኒቨርሲቲዎች ጋር በጋራ ጥናት ማካሄድ፡፡
· የዜጋውን፣ የቤተሰብንና የማህበረሰብን ሰላማዊነት፣ የፖለቲካ ተሳትፎ ማሳደግ የሚያስችሉ ጥናትና ምርምሮችን ማካሄድ፣በከፍተኛ ትምህርት ተቋማት የምክክር፣ ክርክርና የሃሳብ ሙግት  መድረኮች ማስፋፋት፣ በጥናትና ምርምሮች ክፍተቶችን በመለየት መፍታት፡፡
· አገራዊ የሰላም ደረጃ (National Peace Index) ማዘጋጀት፣ የአፈጻጸሙን ውጤታማነት ለማረጋገጥ፣ ከሰላም ግንባታ ጋር የተያያዙ የተለያዩ ጥናትና ምርምሮችን ማካሄድ፡፡  
· የግጭት መከላከል፣ አፈታትና የሰላም ግንባታ አቅም ክፍተቶችን መለየትና ተቋማዊ አቅምን ማሳደግ፡፡
· በፌደራሊዝም እሳቤና አተገባበር ላይ አቅም ክፍተቶችን መለየትና የባለድርሻ አካላትን አቅም ማሳደግ፡፡
8.2.6 ጤና ጥበቃ ሚኒስቴር
· ዜጋ ተኮር ጤና፣ የስነ- ልቦና እና ስነ-አዕምሮ ድጋፍ ማድረግ
· የዜጎችን የስነ-ልቦና (Innerpeace) እና አካላዊ ጤና አጠባበቅ ላይ በቅንጅት መስራት፣
8.2.7 ፍትህ ሚኒስቴር 
· ለግጭት መንስዔ የሚሆኑ፣ ሰላምና አብሮነት ማነቆ የሆኑ የሚጣረዙ/የሚጋጩ ህጎችንና አሰራሮችን መፈተሸ፣ ማሻሻል፣ መተግበር፡፡ እንዲሁም ሰላምን ለማስረጽ፣ ለመጠበቅና ለማስከበር የሚያስችሉ እና ሰላማዊነትን የሚያጎለብቱ ህጎችን ማውጣት፣ ውጤታማነቱን ማረጋገጥ፡፡
· የማህበረሰቡንና የተቋማት የህግና ህጋዊነት አስተምህሮን ማስፋፋት፣

8.2.8 ውጪ ጉዳይ ሚኒስቴር
· ከአጎራባች አገሮችና ከቀጣናው የህዝብ ለህዝብ ትስስርን ማጠናከር፣
· ዜጋ ተኮር የሆነና ከጎረቤቶቻችን ጋርና ከዚያም ባሻገር አብሮ ማደግንና መበልጸግ የሚያስችሉ አደረጃጀቶችንና አሰራሮች መዘርጋት፣ ማሳደግ፣  
· የኢትዮጵያን የሰላም አበርክቶ፣ በድርድር፣ ሽምግልናና ግጭት አፈታት፣ የሰላም አክባሪነትና አስከባሪነት ሚናና አስተዋጽኦ ማስተዋወቅ፣ ብሄራዊ ጥቅሞቿ እንዲከበሩ ማድረግ፣
8.2.9 የስራና ክህሎት ሚኒስቴር 
· የስራ ክህሎትና የስራ ዕድል ፈጠራዎች የማህበረሰቡን ሰላማዊነት፣ የመስራት፣ የመልማትና የመበልጸግ ፍላጎት ላይ ተመስርተው ማሳደግ፡፡ ለስራ ፈላጊ ዜጎች የሙያ እና የፋይናንስ ድጋፍ የሚያገኝበትን መንገድ ማመቻቸት፡፡
· በበጎ ፈቃድ አገልግሎት ተሰማርተው ግዴታቸውን ለተወጡ በጎ ፈቃደኞች የስራ ዕድል እንዲፈጥሩ ምቹ ሁኔታ መፍጠር
8.2.10 የቴክኖሎጂና ኢኖቬሽን ሚኒስቴር
· የግጭት ቅድመ-ማስጠንቀቂያ እና ምላሽ አሰጣጥ ስርዓቱን በቴክኖሎጂ ማገዝ፡፡ የመረጃ አያያዝና አጠቃቀም ስርዓት ማዘጋጀትና ማሳደግ፡፡
8.2.11 የፕላንና ልማት ሚኒስቴር 
· ዘላቂ፣ ሰላማዊና አካታች ልማቶችን ማስፋፋት፣ ውጤታማትን ማረጋገጥ፡፡
· አገራዊ የልማት ፕሮግራሞች፣ፕሮጀክቶችና ዓመታዊ ዕቅዶችና አፈጻጸሞች ሰላማዊነትንና አብሮነትን (Mainstreaming Peace) ያካተቱ፣ ማህበረሰባዊ ይሁንታ ያገኙ እና የሚመጋገቡ መሆናቸውን ማረጋገጥ፡፡
· የዜጋውንና ማህበረሰቡን ፍትሃዊ የኢኮኖሚና ማህበራዊ አገልግሎት ተደራሽነትና ተጠቃሚነት ማደጉን ማረጋገጥ፣ 
8.2.12 የገንዘብ ሚኒስቴር
· ለጋራ ልማት ፕሮጀክቶች አስፈላጊውን በጀት ከመንግስት እና ከአጋር አካላት ማሰባሰብ
· የልማት አጋሮች ቀዳሚው አስተዋጽኦ ኢትዮጵያዊያን በሚገነቡት የሰላም እሳቤ በዛም ላይ ተመርኩዘው ለሚያከናውኑት ተግባራት ሙሉ ድጋፍ እንዲሰጡ በመርህ ላይ የተመሰረተ ግንኙነት፣ ትብብርና አጋርነትን ማጠናከር፣ 
· ከልማት አጋሮች ጋር በሚደረጉ ግንኙነቶች የኢትዮጵያን የሰላም እሳቤ፣ አፈጻጸሞችና ውጤቶችን በቁምነገሩ እንዲረዱ፣ እንዲደግፉ እና መልካም ተሞክሮችን ባላቸው ሰፊና ዓለምአቀፋዊ የግንኙነት መስመር እንዲያስተዋውቁ በማስቻል ለትብብር ምቹ ሁኔታ መፍጠር፣
8.2.13 የሴቶችና ማህበራዊ ጉዳይ ሚኒስቴር
· የበጎ ፈቃድ ፖሊሲ ጥምረት እና የስምሪት ውጤታማነት ላይ በጋራ መስራት፣
· በሰላም ግንባታ የሴቶች ተሳትፎ ማሳደግ፡፡ ማህበረሰቡ ወንጀልን የሚከላከልና የሚጸየፍ፣ ከሌብነትና ሱሰኝነት የጸዳ እንዲሆን ማድረግ፡፡ እንዲሁም ማህበረሰባዊ ሃላፊነትን መወስድን፣ አብሮነትን፣ መደጋገፍንና መተባበርን ማበረታታትና ማሳደግ፡፡
· ቤተሰብ ራሱን፣ የቤተሰብ አባል ሴቶችን ሁለንተናዊ መብት የሚጎናጸፉበት አውድ መፍጠር፣ እንዲሁም ቤተሰብ ህጻናትን በአገራዊ እሴቶች በማነጽና አወንታዊ አስተሳሰብና  ያላቸው እንዲሆኑ ማስቻል፣
· እንክብካቤ የሚሹ የቤተሰብ አካላትን (ህጻናት፣ አካል ጉዳተኞች፣ አዛውንት..) ተገቢውን እንክብካቤ እንዲያገኙ እና ተጠቃሚ እንዲሆኑ ማገዝ
8.2.14 ባህልና ስፖርት ሚኒስቴር 
· የማህበረሰባዊ ገንቢ ማህበራዊ ሀብቶችንና ባህላዊ እሴቶችን እንዲሁም አገር በቀል የሰላም ግንባታና ግጭት መከላከልና መፍታት ልምዶችን በመሰብሰብ፣ በመተንተን፣ በስራ ላይ እንዲውሉ በጋራ መስራት፡፡
· ሃገራዊ ባህሎቻችን እና ለመጋመዳችን መሰረት የሆኑ የጋራ ቅርሶቻችን ለትውልድ የሚተዋወቁበት እና የሚተላለፉባቸው አውዶችን መፍጠር፣ ማጠናከር፣
· ባህልና ስፖርትን ለሰላም ግንባታ ማዋል የሚያስችሉ የህዝብ ንቅናቄና ማህበረሰባዊ ግንዛቤ ማሳደግ፡፡ የህዝብ ለህዝብ የባህል፣ የኪነጥበብ እና የስፖርት ዕውቀት፣ ልምምድ፣ ተሳትፎ፣ ልውውጥ ማሳደግ፡፡ ማስ ስፖርትና ጅምናዝዩሞች ማስፋፋት፣
· ሰላምን ለማሳደግ እንቅፋት የሚሆኑ ልማድ ነክ አስተሳሰቦችንና ድርጊቶችን ለመቅረፍ የሚስችሉ ባህላዊ እሴቶችን በጥበብ መልኩ ማስተዋወቅ፣ማበረታታት
8.2.15 የንግድና ቀጣናዊ ትብብር ሚኒስቴር፣ 
· የግሉ ዘርፍ የዜጋውንና የማህበረሰቡን ሰላማዊነትና አብሮነት በሚያበለጽጉ መስኮች ላይ ኢንቨስት በማድረግ ትርፋማ እንዲሆኑ በትብብርና አጋርነት መስራት፣
· የግል ባለሀብቶች በአገሪቱ ስብዓና ቁሳዊ ልማት ተሳትፎና ባለቤትነት እንዲጎለብት፣ ኢንቨስትመንቱ ዜጋውንና ማህበረሰቡን ተሳታፊና ተጠቃሚ የሚያደርግና ማህበራዊ መስተጋብሮችንና እሴቶች የሚያሳድግ (Corporate Social Responsibility) እንዲሆን ማስቻል፣
· የግሉ ዘርፍ ኢትዮጵያዊ የሰላም ግንባታ እሳቤንና ድርጊቶችን መነሻና መድረሻ ያደረጉ፣ የስራ ባህል፣ በራስ የውስጥ አቅም መተማመን፣ ኢትዮጵያዊ ስነ-ምግባር እንዲሁም በዓለም ገበያ ተደራሽና ተወዳዳሪነት መገለጫቸው እንዲሆን በጋራና ትብብር መስራት፣
8.2.16  የኢንዱስትሪ ሚኒስቴር
· የኢንዱስትሪ ልማቶች የዜጋውንና የማህበረሰቡን ሰላማዊትና አብሮነት የሚያሳድጉ እና ሰላማዊ የኢንዱስትሪ አካባቢ እንዲፈጠር ማስቻል፣
8.2.17 የፌደራል ፖሊስ፣ 
· በየደረጃው ለሚገኙ የህግ ማስከበር ተቋማት አቅም መገንባት፣ 
· የህግ ማስከበር አካላት ነጻና ገለልተኛ መሆን እንዲሁም የዜጎችን ቅሬታ፣ ስጋትና የፍትህ ጥያቄ ሳይዘገይ ምላሽ መስጠት፣
· የማህበረሰቡንና የተቋማትን ህግን ማስከበርና የህጋዊነት የአስተሳሰብ ልዕልናን ማሳደግ፣
8.2.18 ብሄራዊ መረጃና ደህንነት፣ የኢንፎርሜሽን መረብ ደህንነት፣ 
· የዜጎች ነጻነት፣ እኩልነት፣ ሰላምና ደህንነት መብቶች ሳይሸራረፉ ኢዲከበሩና በሀገሩ ክብርና ኩራት እንዲሰማው በጋራ መስራት፣
· ዜጎችን ከማንኛውም ስነ-ልቦናዊና አካላዊ ጥቃትና ስጋት መከላከልና መጠበቅ፣
· የቅድመ ግጭት የመረጃ ቅብብሎሽ ስርዓቱን በትብብር ማዘጋጀት፣ የፈጣን ምላሽ አሰጣጥ አቅምን ማጎልበት፣የመረጃ ልውውጥ፣ አያያዝ፣ አጠቃቀም እንዲሁም የጎንዮሽና የተዋረድ የመረጃ ቅብብሎሽ ማሳለጥና ደህንነቱን ማረጋገጥ 
· የሚዘረጉ የመረጃና የግንኙነት ሲስተሞች እና መሰረተ ልማቶች ደህንነት ማረጋገጥ፣
8.2.19 ሲቪል ሰርቪስ ኮሚሽን
· በመንግስት ተቋማት ሰላማዊነትን የሚያሳደጉ ምቹ የስራ አካባቢዎችን፣ የሰላም ጥጎች እና ኮሪደሮችን ማስፋፋት፣
· የተቋማት አገልግሎት አሰጣጥ ሰላማዊ እና ለዜጋው ክብር የሰጠ እንዲሆን ማስቻል፣
· የመንግስት አገልግሎት ዘርፍ ተኮር የምክክር መድረኮችን ማመቻቸት፡፡ የሲቪል ሰርቫንቱን ስጋቶቹን ማዳመጥ፣ ቅሬታዎቹን መፍታት፣
8.2.20 ምርጫ ቦርድ
· የፖለቲካ ፓርቲዎች በሰላም፣ በጋራ ሀገራዊ ጉዳዮች እና የዳበረ ዴሞክራሲን በመንከባከብ እና በማሳደግ በጋራ እንዲሰሩ ማስቻል

8.2.21 የመገናኛ ብዙሃን ባለስልጣን
· ሚዲያዎች ሰላምና አብሮነት የሚያጠናክሩ ስራዎች፣ ባህሎች እና ንቅናቄዎች ቋሚ እና ተከታታይ አጀንዳ በማድረግ ለሰፊው ህዝብ የሚደርሱበት እና የሚሰርፁበትን መንገድ መፍጠር፡፡
· የሰላም ጋዜጠኛነትን (Peace Journalism) ማስፋፋት፡፡
8.2.22 የሲቪክ ማህበራት ባለስልጣን፣ 
· ሲቪክ ማህበራት በማህበረሰብ ምክክሮች እንዲሁም በልሂቅ ተኮር ምክክሮች በመንግስትና በህዝብ መካካል ያለውን ክፍተት መሙላትና ግንኙነቶችን እንዲያሳድጉ ማድረግ፡፡ ማህበራቱ በየደረጃው የሚደረጉ ምክክሮችን በቅንጅት ማካሄድ፣የጋራ ክትትልና ግምገማ ማካሄድ፣
· የሰላምና የዴሞክራሲ የአስተሳሰብ፣ የመዋቅርና የድርጊት ልዕልና ደረጃ ለማሸጋገር የሲቪክ ማህበራት ውስጣቸውን ማሳመር እና  እርስ በርሳቸውና ከሌሎች አካላት ጋር በአጋርነትና በትብበር መስራት ማስቻል፣
8.2.23 የኢትዮጵያ የሃይማኖት ተቋማት ም/ቤት
· የሃይማኖት ተቋማት የውስጥ ሰላም ማረጋገጥ፣ ከሌሎች የሃይማኖት ተቋማት ጋር በትብብር መስራት፣ ምዕመናን ስለ ሰላምንና አብሮነትን ማስተማር፣
· በሃይማኖቶች መካከል እና በቤተ እምነት ውስጥ ሰላማዊ ምክክሮችን ማካሄድ
· የሃይማኖቶች መከባበርና መተባበርን የሚያጠናክሩ የጋራ ሃገራዊ ሁነቶች መፍጠር፣
8.3. የአዋጅ፣ ደንቦችና አደረጃጀቶች 
· የሰላም ባህልን ማሳደግ ውጤትን ለማሳካት አገር አቀፍ የሰላም ምክር ቤት አዋጅ እና ማስፈጸሚያ ደንብ እንዲሁም የሃይማኖትና እምነት ጉዳይ አዋጅ እና ማስፈጸሚያ ደንብ ይዘጋጃል፡፡
· ብሔራዊ መግባባት እና ህብረ ብሔራዊ አንድነት መገንባት ውጤትን ለማሳካት ብሄራዊ የበጎ ፈቃድ አገልግሎት አዋጅ እና ማስፈጸሚያ ደንብ ይዘጋጃል፡፡
· በግጭት መከላከልና መፍታት ውጤትን ለማሳካት ብሄራዊ የግጭት ቅድመ ማስጠንቀቂያና ምላሽ ሰጪ ግብረ ኃይል ማስፈጸሚያ ደንብ ይዘጋጃል፡፡ በተጨማሪም ብሄራዊ የውስጥ ተፈናቃዮች (IDP) ጉዳይ አዋጅ እና ማስፈጸሚያ ደንብ ይዘጋጃል፡፡
· [bookmark: _Toc52386617][bookmark: _Toc67254535]የፌዴራሊዝም ስርዓቱን እና የመንግስታት ግንኙነትን ማጠናከር ውጤትን ለማሳካት የመንግስታት ግንኙነት አዋጅ እና የመንግስታት ግንኙነት አዋጅ ማስፈጸሚያ ደንብ ይዘጋጃል፡፡
[bookmark: _Toc122443348]8.4 የክትትል እና ግምገማ ስርዓት
· የፖሊሲውንና ስትራቴጂውን ወሳኝ ምሶሶች፣ የላቁ ውጤቶች ስኬት ለማረጋገጥ እንዲቻል አሁን ያሉበት የተሟላ እና አስተማማኝ አገር አቀፍ መነሻ (Comprehensive National Baseline) እና የአጭር፣ መካከለኛና የረጅም ጊዜ የውጤት እይታ መሰረት በማድረግ የ20 አመት ዒላማዎች (Targets) ይዘጋጃል፡፡
· የተዘጋጀውን መነሻ (Baseline) እና የ20 አመት ዒላማዎች (Targets) መሰረት በማድረግ ምዕራፋዊ ውጤቶች በዋና ዋና የውጤት ደረጃዎች (Level of Results) እንዲከፋፈል ይደረጋል፡፡
· የረጅም ጊዜውን የፖሊሲ ማስፈጸሚያ ስትራቴጂ መነሻ ያደረገ እና የመካከለኛ ዘመን የአስር ዓመት ፕሮግራም እና የአጭር ጊዜ የ5 ዓመት ፕሮጀክቶች እንዲዘጋጁ ይደረጋል፡፡
· በዚሁ መሰረትም የፖሊሲው አፈጻጸም (Performance Progress) በህዝብ ተወካዮች ም/ቤት፣ በሚኒስትሮች ም/ቤትና በሰላም ሚኒስቴር በባለቤትነት ክትትል ይደረጋል፣ በየደረጃው የተገኙ ውጤቶችም ይለካሉ፡፡ ይረጋገጣሉ፡፡
· ባለድርሻ አካላት፣ ፈጻሚዎችና የልማት አጋሮች ፖሊሲውን መነሻ ያደረጉ የአጭርና መካከለኛ ዘመን እቅዶች የላቁ ውጤቶች አፈጻጸም ምዕራፋዊ ግምገማ ይካሄዳል፡፡
· የመካከለኛ ጊዜ ፕሮግራሙ የግማሽ ዘመን - የአምስት ዓመት (Midterm) ስኬት በውስጥ እና በውጭ ገለልተኛ አካላት ወይም አማካሪ ተቋማት እንዲገመገም ይደረጋል፡፡ ውጤቱም በየደረጃው ለህዝቡ ይፋ ይደረጋል፡፡
· በግምገማው የተገኘውን ትምህርትና የተሰባሰቡ ግብዓቶች በተቋማዊ የዕውቀት ስራ አመራር ስርዓት መሰረት በማድረግ የቀሪ የግማሽ ዘመን የስትራቴጂ ክለሳ ይደረጋል፡፡
· በፖሊሰው ዘመን መጨረሻ ላይ የመጣው የላቀ የኢትዮጵያ የሰላም እሳቤና ውጤት መሰረት ያደረገ የሰላማዊነት፣ የአብሮነትና የህጋዊነት የላቀ የሞራል፣ አስተሳሰብና ድርጊት ልዕልና ለውጥ ምዘና ይደረጋል፡፡በዚህም የፖሊሲው አጠቃላይ ውጤት የሆነው ሰላማዊነት፣ አብሮነት፣ህጋዊነት እና ህብረ-ብሄራዊ አንድነት የማህበረሰቡ የህይወት ዜይቤና የማንነቱ መገለጫው የመሆን ደረጃ ላይ መድረሱ ይረጋገጣል፡፡ ምርጥ ልምዶች ተደራጅው በውስጥና በውጪ እንዲስፋፉና እንዲሻገሩ ይደረጋል፡፡

